
Inuit Tapiriit Kanatami Miksaanut 
Inuit Tapiriit Kanatami (ITK) kanatami kiggaqtuqtiujut katujjiqatigiingulluti 70,000-nut Inungnut Kanatami, 
unurniqsat Inuit Nunanganirmiutaulluti, Inuit nunaqutinga 51-nik nunaliqutiqaqtuq Taivani Inuvialuit 
Nunataarasuarnirmut Aviktuqsimaniujumi (Nunatsiarmi), Nunavut, Nunavik (Kuapak Uangnangani), ammalu 
Nunatsiavut (Laapatua Uangnangani). Inuit Nunangat aaqqiksuqsimavuq 40 pusantimi nunagijaujuq Kanataup 
nunalimaangani ammalu 72 pusantimi sijjaqutinginni. Inuit Tapiriit Kanatami (ITK) kiggaqtuijut pijunnautinit 
amma pijumanirijaujunit inunnut Kanatami isumainnaqijukkut aulatauninga aaqqissimaninga kiggaqtuijut 
inunnit avittuqsimajulimaanit. Inuit Tapiriit Kanatami (ITK) nipigijauvaktut atuagarnut, piliriaksanut, amma 
pijittirautinut kamagijaqarnirmut inuusirmuungajuni, iliqqusirmuungajuni, gavamalirinirmuungajuni, ammalu 
avatilirinirmuungajuni akaunngiliurutini inuqutittinnut. 

Inuit Tapiriit Kanatami (ITK) Katimajingit taakkuangujut: 

• Iksivautaq amma Aulattijimmarik, Inuvialuit Aviktuqsimajut Kuapuriisakunni 

• Angajuqqaaq, Makivikkunni 

• Angajuqqaaq, Nunavut Tunngavikkunni 

• Angajuqqaaq, Nunatsiavut Gavamangani 

Taakkua niruarunnaqtut katimajiit ilaqarmijut, taakkuninga niruarunnanngititaujunit Ilisimainnarniaqtuni 
Ilaunirmut Kiggaqtuijini Katimajiuqataungmijut: 

• Angajuqqaaq, Inuit Nunarjuarmi Katujjiqatigiingit Kanatami 

• Angajuqqaaq, Pauktuutit Inuit Arnait Kanatami 

• Angajuqqaaq, Kanatami Inuit Makkuktunut Katimajini 

Tauturruugaq 

Kanatami Inuqutigijaujut makimaliqtut katujjiqatigiinikkut amma nangminiq piliriaqarumanikkut. 

Turaagaksat 

Inuit Tapiriit Kanatami nipiqutigijaujuq kanatami sapujjinirmut amma alluriatittinirmut pijunnautigijaujuni amma 
piliriarijaujumajuni inungnut Kanatami.  

Arraagugasangni tausan-nginni, Inuit nunaqaqsimavut nunami, imarni, amma 
sikumi aaqqiksuqsimajumi Inuit Nunanganni. Silaup asijjiqpalliatillugu amma 
sikunga aukpalliatillugu, unurniqsani inungni pijumaniqalilauqput nunagijattinni, 
amma imarni katinnganiqaqtittijumi kanangnarmi pinangnarmut… 

(Uvanngat Inuit Tapiriit Kanatami 2017. Nilliajut 2: Inuit Isumajjusirijangit Sullualungmut Umiarjuatigut 
Usiqattarniujunut ammalu Tariumi Pivalliajulirinirnut) 

1. Titiqqaq Inuit Tapiriit Kanatami Angajuqqaanganni 
Inuit Nunangat tariurmi atuagaq sivulliutijauqujaujut ammalu piliriqujausimajunit nalunaiqtausimajuni uvani 
inigijaujumi paippaangujumi ikajuqsiqtauvut nangminiqsurunnarnirmi qanuiliuriarutinit sapujjisimanirmut 
tariurmi avatittinni amma sannginiujuni nunaligijattinni. Inuit pilirisimavut arraagugasaalungni sananirmut 
tunngavigijaujumi iliqqusimut atuutiqaqtunut turaagarijaujuni tariurmut atuluaqtailimatittinirmut ammalu 
pivalliatittinirmi makimatitaugunnaqtuni, ajjigiinngittuutaujuni, amma ilautittinirmi nunalingni amma 
aviktuqsimajuni tariurmi-tunngavilingni kiinaujjaksaniujuni. Tukisinattiaqpuq maannaujumi 
taissumaniulauqtumi katujjaujuni, sungiujjinirmi, amma angiqatigiingniujumi sigjaqpasingmi amma tariurmi 
aulataunirmi turaagarijaujuni pijariaqaqput. 

Sukkajumi asijjirniujuni pivalliavut sigjaqpasingmi amma tariurmi uumaniqarviujuni nunagijattinni, Inuit 
Nunanganni. Uqausiqalauqpugut amisuni isumagijattinni matuiqtauningani Sullualuk Ualinirmit 
Qikiqtaalungmut Tariukkut Aqqutingani silaup asijjiqpallianinganut, ammaluttauq ilagijaujumi 
umiarjuakkuuqtittiniujumi amma tariurmi akaunngiliurutaujunut, saqqitittitilluta Nilliajut 21 unikkaaliangujumi 
qassiarjungni arraaguni qaangiqsimaliqtuni. Ammalu 2019-mi Kanatami Inungnut Silaup Asijjiqpallianinganut 
Parnautinga2 nalunaiqsisimavuq sivulliutijauqujaujuni kiunirmut angiluaqtumi aktuiniujuni silaup 
asijjiqpallianingani nunagijattinni, taimaiqattaqtumi pingasuiqtuqtumi sukkaniqsaujumi amiakkungani 
nunarjualimaami ammalu sukkaniqsammariujumi ilanginni aviktuqsimaniujuni Inuit Nunanganni. 
Qaiqujiniqaqsimavugut silarjualimaami sivuliuqtiujuni uvattinni piliriqatiqarnirmut sapujjisimanirmut 
Ukiuqtaqtumi Imaalunganni amma nunami quanguinnaujaqtumi isulittinirmi nunarjuarmi uunarningani 
niglasungningani quvvaqpallianiujumi. Kisiani, angijuni nuqqaqtittiniqaraluaqtillugu nunarjuap anirniqarnaqtuq 
ajuliqtittijut uunarnirmit pujurluit tikitausuunguvut qilamimmarikuluk, nalauttaarijausimavuq ukiaksaami amma 
ukiukkut uunarningani niglasungningani Ukiuqtaqtumi quvvariarniaqpuq 4°C-mi 5°C-mut tikippalliajuni 
arraaguni 30-ni. Qanuinniujuni uvattinnut pitaqarniuvut ulurianarningani amma suraivut tunngavigijatta 
pijunnarnirijaujuni attananngittumi amma qanuinngittiaqtumi avatiujumi. 

Ijurnaqtumi, angiglivalliajumi pijumaniqaqpuq Inuit Nunanganni pijjutiqaqtumi silaup asijjiqpallianinga 
turaaqtittingmat tariup sikuani asiujiniujumi nunagijattinni atuinnaruqpalliatitauningani. 
Unuqsivallianginnaqtumi nunaujuni maannaujumi parnakpalliavut pinasuarninginni pitaqatuinnariaqarningani 
angigligiaqtumut atuinnaqarnirmi umiarjuakkuuqtittinirmi, ikajurutiksanut pivalliatittinirmi, amma 
pularaqtulirinirmut piviksaujuni nunagijattinni. Maanna pilirijariaqaqpugut sapujjisimanirmut amma 
makimatitaugunnaqtuni aulattinirmi sigjaqpasingmi amma tariurmi avatiujuni amma kiunirmi 
sanngiiktigiaqsiniujumi aktuiniujumi angijumi pitaqannginningani tariurmi nunaliit atuqpaktangit 
aulajunnaqullugit kiinangani ukuninga asijjirniujunut. 

Maanna nalauttaarijauvuq ununnginniqsaujuni arraagunut 15-nut ilanganni Sullualuk Ualinirmit 
Qikiqtaalungmut Tariukkut Aqqutinga sikuqajjaarunniirningani angipaluktumi ilanganni aujaujumi pirjuangujuni 
qanuiliuriarutinit nuqqaqtittigiarnirmi maannaujumi nunarjuarmi paurmi aniatittiniujumi kiujaugaluarutik 
qanittumi sivuniksaujumi. Suuqaimma, uqausiq “sikuqannginniujuq” atuqtaugajuktuuvuq, amma amisunut 
arraagunut atuqsimavugut suliniujumi nalauttaagaksaunngittumi aktuiniujuni angiglivalliajumi ingirrajumi 
amma attanaqtuni tariup sikuani iniujuni atuqtauvalauqtuni attananngiłłutik aullaarnirmut aqqutaullutik. Ukua 
qanuilinganiujut, ilaqaqłuni angiglivalliajumi silattiavaunnginniujuni ilaqaqtumi piqsirjuarniqsauniujuni amma 
pitittijumi sigjaqpasingmi nunguppallianingani, ulurianaqtumiitittillutik attanajjaiqsimanirmi angunasuktittinni, 



 

www.itk.ca - 6 - 

pillariujumi tariurmi tunisikkannirniujumi nunalittinni, nunaliit atuqpaktangit aulajunnaqullugit, amma 
sigjaqpasingmi iliqqusimut atuqpaktattinni. 

Inuit Nunangat angirrarijauvuq aviktuqsimajunut tariurmi aulattinirmut katiqsuqsimaninga tamakkini tisamani 
Kanataup Inungnut nunataarasuarniujuni angirutaujuni (LCA) aviktuqsimajunut. Kanataup maannalisaujumi 
atuliqtitauningani Inuit Nunanganni Atuaganganni (INP)3 tukiqaqpuq sanajauningani amma atuliqtitauningani 
tamakkini gavamatuqakkut piliriangujuni amma atuaganginni maanna ilisaqsijariaqaqput Inuit Nunanganni 
ajjiunngittumi aviktuqsimaniujumi ilaqaqtumi anginiqsaujumi 70%-mi Kanataup sigjaqpasinganni amma 
angijuni tariurmi iniujuni ilaqaqtumi tuvarmi tariup sikuani, nunaqpasiktumi imarni amma imaqpingmi iniujuni. 
Inuit pijunnarnirijaujuni nangminiq-isumaliurinirmi sigjaqpasiktuni amma tariurmi iniujuni 
tukiliangusimanngittuni piqujarjuanganni sapujjausimajuni nunataarasuarniujuni angirutaujuni inuit 
pijunnarnirijaujuni atuluaqtailimatittinirmut, sapujjausimanirmut, ammalu pilirittiarniujumi atuqtauningani 
tariurmi iniujuni nalunaiqtaugivuq Silarjuarmiulimaanut Nalunaiqtauningit Pijunnautit Nunaqaqqaaqsimajunut 
Inungnut (UNDRIP)4 ilisimainnarniaqtumi inuit pijunnautinginnit. Ukua pijunnarnirijaujut tukiqaqput asiagut 
atulimanittinni tariurmi avatittinni ilisarijaujariaqaqpuq amma sapujjausimaluni tunngaviqattiaqtumi tariurmi 
isumaliuriniujuni sanasimajuni piliriqatigiingniujuni tunngaviqaqtuni saimmaqatigiingniujuni tunngavigijaujuni. 

Pilirinivut qaujimanirmi aviktuikautigivanngilaq katinnganiqarniujumi inungni amma nunarjuami, uvvaluunniit 
uqausiujumi tariup sikunganni, tariuq, imattiavak, uvvaluunniit nunamiut avatiujuni immikkut. Taimaisimagatta 
arraagugasaalungni, sungiujjivallianginnarniaqpugut amma piruqsailuta makitatitaksauningani nunalingni 
tunngaviqaqtuni iliqqusittinni pinnarijattinni amma qaujimanittinni saanngatilluta angijummarialungni 
asijjirniujuni inuusirivaktattinni. Sivuliuqtivut amma nunalivut Chukotkami, Alaaskami, Kanatami, amma 
Kalaałłit Nunaanni saqqitittilauqput atausiujumi Inungni nipiujumi Inuit Ukiuqtaqtumiuqatigiit Katimajinginnut 
nalunaiqsinirmi Inuit pijunnarnirijaujuni amma aulattinirmut aturninginni ilisarijauninginni Niglasuktumi 
Unatarjuarniujumi arraagunginni ammalu simiksinirmi pinasuarniujuni isumaliangujumi ajauriniujumi 
ikajurutiksani pivalliatittinirmut piliriaksaujuni. Piliriqatigiikkanniqpugut nalunaiqsinirmi matuiqtauningani 
tariurmi aviktuqsimaniujuni umiarjuakkuuqtittinirmi, pulararnirmut, amma ikajurutiksanut pivalliatittiniq 
ilaqarningani tamakkiqtumi qujagijaqarnirmi pijunnarnirijattinni amma tamakkini ilagijaujuni 
attanajjaiqsisimanittinni. Nalunanngilaq silaup asijjiqpallianinga amma asijjiqsaraittumi qaujisarniujumi 
aktuiniujuni nunarjuap nunanganni kiggaqtuininganni isumagijaksaunngittuni aksururutaujuni. Kisiani, 
tukisinattiaqtumi aqqutingani pinirmi Kanataup Ukiuqtaqtumi pijunnarnirijattinni ammalu sapumminiujumi 
iluaniippuq katitausimaju sigjaqpasingmi amma tariurmi aulattinirmi, ammalu parnagutaujuni tariurmi nunaliit 
atuqpaktangit aulajunnaqullugit pivalliatittiningani sanngiktigiaqsijumi makitatitaksauningani nunalittinni. 
Ikajuqsuiniujuni amisuni inungni saqqitittinirmut uuminga inigijaujumi paippaangujumi. Ilisarijumajakka 
uqaujjiniujuni amma ajuriqsuiniujumi Kanatami Inungni Tariurmi Katimajiralaanit amma sivuliuqtiunirni Inuit 
Tapiriit Kanatami Katimajinginni Upigijaqarjualauqtuni pimmariuningani pivalliatittinirmi uuminga 
naammaksilittiaqtumi paippaangujumi. 

Nakurmiik, 

 

Natan Obed  

2. Aulattijikkut Nailligiaqsimajukkut Unikkaalianga 
Una inigijaujumi paippaangujumi tunisivuq qassigalaujuni avalusimajumi Inungnut turaangajunut tariurmi 
atuagarmi sivulliutijauqujaujunit ammalu kasuqatiqaqtumi piliriqujausimajunit turaanganiqallariktumi 
gavamatuqakkut atuagarmut- ammalu isumalirijiujunut. Tunisigivuq ajuriqsuiniujumi inuit niriugijanginni 
pivalliatittikkannirniujumi Inuit Nunangannilimaaq atuagarni, piliriangujuni, ammalu pigiarutaujunit 
sigjaqpasingmi amma tariurmi iniujuni asinginnut gavamaujunut ammalu piliriqatigijaujunut. Kiumanirmi 
sigjaqpasingmi amma tariurmi aulattiniujumi ammalu nunaliit atuqpaktangit aulajunnaqullugit pijarialinginni 
Inuit Nunanganni pijariaqarniaqput katujjaujumi piliriniujumi tamakkini gavamatuqakkut, Kanatami 
aviktuqsimaniujut, ammalu ukiuqtaqtuni aviktuqsimaniujut piliriqatigijaujuni uvuuna tamakkiumajumi-
gavamaujuni (WoG) turaagarijaujumi ikajuqsiqtaujumi tukiqattiaqtumi ikajurutiksalingni Inuit Nunanganni 
tariurmi aulattinirmi katiqsuqsimaninganni. Ilisarijausimaninganni Inuit Nunanganni Atuaganganni (INP; 
takuguk Ilaliujjausimajuq A), inuit tariurmi pijunnarnirijaujuni ammalu pilirianga sanguvalliavuq, ammalu 
piliriniujuq atuliqtittinirmi Kanataup angiqtausimajunit uvuuna Silarjuarmiulimaanut Nalunaiqtauningit 
Pijunnautit Nunaqaqqaaqsimajunut Inungnut (UNDRIP) kajusiinnarningani, qanuilinganiujumi piliriangani 
inungni tariurmi aulatauniujumi isumaliuriniujumi. Inuit nangminiq-isumaliurinirmi, amigannginningit, amma 
saimmaqatigiingniujumi tunngaviujut ilikkuanganiipput Inuit Nunanganni Atuaganganni, amma 
qitiqpasianiipput iniujunut uvani paippaangujumi. 

Inuit Nunangat, Inungnut nunagijattinni, avalusimavuq nunami tunngavituinnaunngittumi kisiani imattiavangmi 
amma tariurmi imaujuni amma tariup sikunganni. Sigjaqpasingmi amma tariurmi iniujuni nakinngaarniuvut 
Inungnut iliqqusinganni, inuuqatigiingniujumi, ukpirnirmut, najuganginnillu silaqutinginnillu qaujisarnirmi, 
ammalu kiinaujjaksanirmut qanuinngittiarnirmi. Tariup sikunga amma tariurmi imangat Inuit Nunanganni 
kasuqatiqaqsimavuq 51-ngujuni nunalittinni tamakkiqtumi Kanataup Ukiuqtaqtungani, amma uvattinni 
katiqatiqaqłuni nunarjuap ukiuqtaqtungani ilattinni Chukotka (Russiami Timiqutaujut), Alaaska (United States), 
amma Kalaałłit Nunaat (Angajuqqaaqarvik Denmarkmi).5 Tamakkigalak Kanataup sigjaqpasinganni iniqaqpuq 
Ukiuqtaqtumi, amma Inuit Nunangat ilaqaqpuq tamakkiumajumi taissuminga sigjaqpasiujumi. Ilautittiniujumi 
piruqpallianinga amma makitatitaksauninga Inuit Nunanganni katinnganiqaqtumi tariurmi Kanatami 
iliqqusinganni amma kiinaujjaksaningani pillariuvut Kanataup Ukiuqtaqtungani pijunnarnirijattinni. Inuit 
piggujjijiqariaqaqput pivalliatittinirmi ammalu atuliqtitauningani atuagarni, piliriangujuni, ammalu pijittirautini 
tunijaujuni sigjaqpasingmi amma tariurmi iniujuni Inuit Nunanganni. 

Inungnut, tariup sikunga pillarituinnaunngilaq inigivaktanginni amisunut uumajuit ajjigiinninginni uvattinni 
papattivaktuni kisiani pijariaqaqłuni ilagijauvuq nunami nunaliit atuqpaktangit aulajunnaqullugit amma 
pimmariuvuq ingirrajunnarnittinni. Piruqpalliajumi pijumanitaqaqpuq amma aaqqiksiniujumi Ukiuqtaqtumi 
amma Ukiuqtaqtuunngittumi nunanit piliriniqaqtuni sivuniksami piviksaqarniujunit saqqitaujuni matuirningani 
Ukiuqtaqtumi tariungani aqqutinginni amma atuinnaqarnirmi sivuniani upagaksaulaunngittunut nunami 
ikajurutiksanut. Kisiani una nunarjuami pijumaniujuq tautugajunngilat aturningani tariup sikunga pilirininganni 
inuusittinni. Pitaqatuinnariaqarningani matuirniujumi Ukiuqtaqtumi arraagulimaami umiarjuakkuuqtittiniujumi 
amma ikajurutiksanut pivalliatittinirmi asijjiqsinajaqpuq nunagijattinni tauvungalimaaq. Pillariuvuq 
piliriqatigiingnittinni maannaujumi nalunaiqsinirmut sivuniksami makitatitaksauningani nunalittinni amma 
tariurmi uumanirijanginnuungajunut. 

Arraagugasaalungnut, Inuit pilirisimavut mikłigiaqtittinirmi aktuiniujumi sanajausimajunut qanuiliurniujunut, 

sururutaujut, ammalu silaup asijjiqpallianingani tariuttinni avatittinni ammalu tariurmi uumajuit ajjigiinninginnit 
pimmariujuni inuit niqiksaniktunut ammalu iliqqusimut atuqtauvaktuni. Avatilirinirmut amma uumajunut 
sapujjisimaniujumi piliriniujuni ilaliujjauvut nunataarasuarnittini amma nangminiq-gavamaqarninginni 
angirutaujuni Kingmut amma taimailingainnarluni piliriaksauninginni tamakkinut piliriqataujunut taikkununga 
Inuit-Kingmut angiqatigiingniujuni. Sigjaqpasingmi amma tariurmi uumanirijanginnuungajunut Inuit 
Nunanganni pimmariuvut inungnut niqiqainnariaqarnirmi, iliqqusimut kinauningani, ammalu tamaitigut 
qanuinngittiarnirmut. Sukkajumi asijjiqpalliajumi uumanirijanginnuungajunut sanasimaniujuni saqqitittianikpuq 
angipaluktuni asijjirniujuni tunniqsainingani amma amisuuninginni Ukiuqtaqtumi tariurmi inuusiujuni, 
aksuruqtitaukkanniqłuni piunngittuni aktuiniujuni imaip uutarnaqtuqarningani pijjutiqaqtumi quvvaqpalliajuni 
imaup uunarningani niglasungningani. Sulikkanniq, ilisaqsivugut qanuinngittiarningani sigjaqpasingmi amma 
tariurmi uumanirijanginnuungajunut katinnganiqattiaqpuq qanuinngittiarninganut nunamiutanut avatingannut, 
saanngangmijumi sukkajumi amma taimailauqsimanngittumi avatimi asijjirniujumi. 

Imaiqujinajaqpugut qassigalangni qanuiliuriarutinit ilagijaujumi atuni ukuninga maliktuni 6-ngujuni 
kasuqatiqarniujuni atuagarmut iniujunit: 

• Uummariktumi tamakkiqtumi-gavamaujuni turaagarijaujumi atuqtaujariaqaqpuq atuutiqattiaqtuni 
Inungnut-Kanatami piliriqatigiinniujuni tariurmi atuagamut akaunngiliurutaujuni Inuit Nunanganni 

• Inuit pijunnarnirijaujuni ammalu pilirianganni tariurmi aulattinirmi Inuit Nunanganni 
tunngaviqariaqaqput sannginiuluni Kanataup Tungujuqtumi Kiinaujjaksaniujumi Parnagutinganni 
(BES) 

• Pillariujuni tariurmi qaujisarniq, nauttiqsuiniq, amma avatimut kiuniujumi ilakuuniujut kiujaujariaqaqput 
nalunaiqsinirmi imaalungni aulatauningani Inuit Nunanganni ilisaqsininginni atulimaqatauningani Inuit 
iliqqusimut, inuuqatigingujunut, amma kiinaujjaksanirmut qanuinngittiarninginni imaqutittinni 

• Uangnami attiktumi-aktuiniujumi umiarjuakkuuqtittinirmi isirvingani (LISC) takuksautittijariaqaqput 
aviktuqsimajunut Inungnut sivulliutijauqujaujuni 

• Tariurmi nunaliit atuqpaktangit aulajunnaqullugit katiqsuqtauvalliajunut kiinaujanit tuqquqtausimallutik 
piruqpalliatitaujunit Inuit Nunanganni parnagutiqariaqaqput amma sivummut-isumalutik qassigalangni-
pijjutiqaqtuni aturniujuni isumagijauninginni 

• Kanataup Ukiuqtaqtumi pijunnarnirijattinni ammalu sapummijikkut kasuqatiqaqput 
aanniaqarnanngittulirinirmut, makitatitaksauningani, ammalu tariurmi pitaqarningani Inungnut 
nunalinginni 

3. Tukisigiarutingit 
Inuit tariurmiutaullutik inuuvut. Iliqqusivut arraagugasaalungninngaaqsimavut amma tauvunga silarjualimaami 
Ukiuqtaqtunganut. Inuit Kalaałłit Nunaanni (Kalaałłit Nunaat, Angajuqqaaqarvinga Denmarkmi), Inuit Nunangat 
(Kanata), Alaaska, (United States), amma Chukotka (Russiami Timiqutaujut) taimaigajuktumi uqausiqaqput, 
iliqqusimi, ammalu avatiujumi. Anginingani ajjiunngittumi tariurmiutaujuni pitaqarningani sikumi-tunngavilingmi 

nunaujumi ajjiqanngilaq asinginni inungni nunarjualimaami. Inuit Nunangat Kanatami Inuktitut uqausiuvuq 
ilaqaqtumi nunatuinnaunngittumi kisiani imanganni amma sikumi pillariujuni iliqqusittinnut amma 
inuusirivaktattinni.6 Inuit Nunanganni 51-ngujuni nunalingit ungasiktigivut angijummarialungmi 
katinnganiqaqtumi nunaujumi. Ualiniup Tariunga pinangnami uvattinni kasuqatiqaqsimavuq Iñupiat ilattinni 
Alaaskami; Tasiujarjuaq, Ikirasarjuaq, amma Ungava Kangiqłuk tauvunngausimavuq uangnaqpasingmut 
tausan-nginni qikiqtani, ikirasangnut, amma kangiqłut aaqqiksuijumi Quttiktumi Ukiuqtaqtumi qikiqtani 
katinnganiujuni ilaqaqtumi Tallurutiup Imanganni; Sannirutiup Imavik amma Qikiqtaaluup Ikinga uvattinni 
katiqatiqaqpuq Kalaałłit Nunaanni ilattinni amma kanangnarmut Lâbradorip Imappinganut (Laapatua 
Imaalunga). 

Piliriqatiqarnivut sigjaqpasingmi amma tariurmi avatiujumi pillariuvuq Inuit iliqqusingannut, kinauninginni, 
pinnarijaujuni, qaujimaniujumi pilirijjusiujuni, amma niqiksaqsiurnirmut kiinaujjaksaniujumut. Una 
piliriqatiqarniujuq unikkausiuvuq unikkaaqtuattinni amma ukpirijattinni pilirijjusiujuni, atausiq saqqijaaqtumi 
parnaktausimajumi uqausiksaliangujumi tariurmi sapujjausimajunut iniujunut (MPA) angirutaujumi 
saqqititausimajumi Inuit Nunanganni: 

1. Taissumanituqaaluk tariurmi puijiujut amma uumajulimaat tariurmi saqqititaulauqput inugannguani 
amma aggani arnamik iniqaqtumi angijummarialungmi Ukiuqtaqtumi tariungani. Anaanauvuq tariurmi 
amma ninngakkaangat tariut mallisuunguvut amma ulurianaqłutik amma niqiksaqarunniiqłuni. 
Ninngasuunguvuq inuit paqqittianngikkaangata amma uumajuni saqqitilauqtanginni. Inuit 
ikpigusuttiaqput amma upigivangat amma uumajulimaani taikanngaaqtuni, nalunaikkutaulluni 
tunijausimajumi piliriqatiginittinni. 

2. Unikkaaqtuavut7 angijurjuami katinnganiqaqpuq uvattinnut, ukpirniqput, amma isumagijattinni tariurmi 
pimatuttiariarniujumi ammalu Tallurutiup Imanganni. Inuit Tallurutiup Imanganni, amma Qikiqtani 
aviktuqsimaniujumi, sigjaqpasingmi inuuvut, amma taimaisimavut taissumanituqaalungmi, iliqqusimut 
pinnarijaujuni amma kinauninginni katinnganiqattiaqłuni Ukiuqtaqtumut tariurmi avatinganni amma 
uumajunut. 

3. Tukisiumaniqput qanuq ilagijaunittinni nunarjuamut tunngaviqaqpuq qanittumi piliriqatiqarniujumi 
nunami, tariurmi, sikumi amma avatiujumi. Ilagijauvugut nunami amma tariurmi. Inuit atusuunguvut 
tariurmi uumajunit niqiksarillunijjuk amma iliqqusimut nutaannguriaqtittinirmi amma taimainninganut 
Inuit paqqijiuvut tariurmi avatinganni turaangajumi nalunaiqsinirmi akuniujumi qanuinngittiarninginni 
amma makitatitaksauningani.8 

Qaujimanitta pilirijjusiujut nalunaiqsivut katinnganiqarniujumi ukunani nunami, imarmi amma sikumi, amma 
taimaittumi isumaniujumi pillariulluni katinnganiqaqpuq Inuit iliqqusingannut, inuusirijattinni amma 
ikajurutiksanut atuqtauningani amma aulattinirmi atuqpaktattinni. Atulimanittinni avatittinni takuksautitauvuq 
uqausittinni, nangminiq atiqausittinni, iqqaumanittinni, unikkaaqtuattinni, ikpigijattinnut, isumatunittinni, 
qaujimarjuarnittinni, amma inuusirmi ilitaujunit.9 Uumajuni angunasungnittinni amma kiinaujjaksanittinni 
tunisiniujumi pilirivuq pimmariujumi ilanganni inuusittinni taimannatitut tariup sikunga pijittiratuinnanngittumi 
pillariuningani kasuqatiqarniujumi nunalittinni kisiani tunisivakkivuq atuinnaqarnirmi tamakkinut tariurmi amma 
nunami angunasungniujumi iniujuni. 

Uumattiaqsimavugut arraagugasaalungni qanittumi piliriqatiqarniujumi ajjiunngittumi tariurmi avatittinni, 

angininga isumananngittumi angijummariuluujumi. Inuit Nunangat sigjaqpasingani iniujuni aaqqiksuqsimavuq 
anginiqsaujumi 70%-mi Kanataup katillugu sigjaqpasinganni.10 Asiani ukiuqtaqtumi aviktuqsimaniujut 
taimaitigijumi tuvarmi sikiqattiginngilat. Anginingani nunarjuap imaaniinniujumi tariurmi ataniittumi iniujuni Inuit 
Nunanganni 3.2 milian km²-tuuvut, pingasuiqsulluakasaktumi anginingani Europemi, naisanngiłługu qikiqtani 
Ukiuqtaqtumi Qikiqtanginni, iluliqaqtumi 94-ni angijuni amma unurniqsaujuni 36,000-ni qikiqtaralaanit.11 Inuit 
atusuunguvut amma iniqarnirmut qaujisaqtauniujumi takuksautittivuq angijummarialungmi silingningani amma 
ilutuningani piliriqatiqarnittinni sigjaqpasingmi amma tariurmi iniujuni ilaqaqtumi ingirrajunnarnirmi 
atuqtauvaktuni tauvuuna amma pimmariujuni ilanganni Sullualuk Ualinirmit Qikiqtaalungmut Tariukkut 
Aqqutingani (NWP).12 

3.1 Niqiqainnariaqarniq 

Inuit niqinut pilirijjusinga ilaqaqpuq tariurmi uumajuit ajjigiinninginnit atuinnaqaqpaktattinni sigjaqpasikkut tariup 
sikunganni, imaaluup iqqangani, amma imaaluup imanganni unikkaarijattinni ajjigiinngittuutaujuni 
nalunaikkusiqsiningani pilirijjusiujuni. Suurlu, inuit Kangiqtugaapingmi Qikiqtaaluk aviktuqsimaniujumi 
Nunavummi unikkaarivuq ajjigiinngiruluujaqtuni tariurmiutani uumajuit ajjigiinninginnit nirivaktanginni 
pisuktiujuni, suurlu nanut, tuktu, amma tiriganiaq; puijiit uvvaluunniit qaangani aniqsaaqtiit, suurlu amisuni 
nattirni uumajuit ajjigiinninginnit amma aiviit; kanajuq uvvaluunniit iqalut, suurlu kanajuq, uugat, qaliralik, iqalut, 
amma kingukpait; amma tingmiat uvvaluunniit qangatavaktut, ilaqaqtumi amisuni tariurmiutani tingmiani 
uumajuit ajjigiinninginnit, suurlu mitiit, scotani, amma appat; iqqarmiutat uvvaluunniit tariup-iqqangani iniqaqtut, 
suurlu ammuumajut, uvilut, miqqulit, amma tariurmiutani siupirut; amma tariup piruqtungit, suurlu kuanni amma 
aqajait.13 

Timimut ikajurniqaqtut-piqarjuaqtuni uumajuni uvvaluunniit niqillattaani14 niqiksanikpaktavut sigjaqpasingmi 
amma tariurmi iniujuni ilaqaqpuq Hannalanginni uumajuit ajjigiinninginnit tariurmi-aulajuni amma tariurmiutani 
iqalungnit, qilalugarni, nattirni, aivirni, tariurmiutait tingmiat, uviluit, tisijumik qaalik imaanimiutat, iqqarmiutait, 
amma aqajait.15 Qaujimavugut nirinirmi tariurmi niqillattaani nunalittinni turaanganilingmi aktuiniqaqpuq 
timikkut qanuinngittiarninganni. Ukua niqiit tunisivut atuutiqarjuaqtuni aanniaqarnanngittulirinirmut 
pivaallirutiksanit quttiktumi kigliujuni timiup sapunniaqtinginni, omega-3 timimi uqsunganni, monounsaturated 
timimi uqsungani, timimut ikajuutinit, amma asinginni puvallaqsautini amma ujaraujani timimut pijarialingni.16 
Killisiniarniujumi piliriangulauqtumi maannalisaujuni arraaguni nanisilauqpuq tamakkigalangni Inungni 
angirrarijaujuni, napalluangani niqini amma iqalungni nirijaujuni ukunanngaalauqput niqillattaani.17 
Unurniqsaujumi 70%-mi Inungni ilauqatauvut niqillattaani niqiksaniktunut, amma 96%-mi Inungni 
angirrarijaujuni unikkaarivut tunisiqattarninginni niqillattaani angunasuktaunikuni asinginni 
angirraqaqtiujunut.18 

Matuirningani imattinni tunisitillugu tamakkini piviksaqarniujunit amma aksururutaujuni Inungnut niqinginni 
pilirijjusiujuni, angigligiaqtumi umiarjuakkuuqtittinirmi ingirraniujuni qaangiujjivuq Inungnut tariurmi sikungani 
aullaarniujuni aqqutinginni amma inigivaktangit amma utiqtarniujuni aqqutingit puijiujuni angunasukpaktattinni. 
Niriugijaugivuq nunalingni amma aviktuqsimajunut Inuit kiinaujjaksaninginni pivaallirutiqarunnaqpuq 
piviksaqarniujumi ilauqatauninginni nutaangujumi niuvirviqarviujunut iqalulirinirmut. Kisiani, 
pitaqanngiluarningani atuutiqattiaqtumi tunngavigijaujumi titiraqsimajuni qaujisaqtaunikuni tunisivuq 
agviarutaujuni tukisiumanirmut nalunarningani silaup aktuiniujuni Ukiuqtaqtumi uumanirijanginnuungajunut, 



 

www.itk.ca - 11 - 

ammaluttauq aksururutaujuni sungiujjiluni aulattinirmi sivuniksami Ukiuqtaqtumi umiarjuakkuuqtittinirmi 
isirvinginni ammalu sanajausimajuni qanuiliurutaujuni pittailimanirmut paaqsiniujumi uumajunut 
inigivaktanginni, utiqtarniujumi aqqutinginni, amma Inungnut tariup sikungani aullaarniujumi amma 
niqiksaqattiarnirmut pijarialingni.19 

3.2 Silaup Asijjiqpallianinga 

Inuit qaujimaningit nalunaiqsivuq sukkaittumi asijjiqpallianiujuni Ukiuqtaqtumi Imaalungani amma Laapatua 
Imaalungani taimainginnaujaqpuq. Kisiani, qaangiqsimajuni arraaguni 10-ni 20-mut Inuit takusimavut 
kappianaqtumi sukkajummarialungmi asijjirniujuni tariurmi uumanirijanginnuungajunut atuqpaktattinni, 
angipaluktumi nunalingni amma aviktuqsimajunut ajjigiinnginniujuni ukunani nalunaqtuni amma 
asijjiqpallianinganut qanuilinganinginni. Atausipalungmi-pingasuni tamakkini sikutuqarni Ukiuqtaqtumi 
Imaalungani iniqaliqpuq Inuit Nunanganni aujakkut.20 Arraagugasani tariup sikungani titiraqsimajuni 
qaujisaqtaunikuni nalunaiqsivuq arraaguup ilanganni sikungani nunarjuap imaaniinniujumi tariurmi kiuvalliavuq 
ajjiunngittumi silaup asijjiqpallianinganut qassigalangni-arraagunut sikunut itijuni sanirajangni. Asijjirniujut 
imattiavangni kuungningani aktuiniqaliqput Ukiuqtaqtumi Imaalunganni uijjaarningani; Ukiuqtaqtumi Imaalunga 
pivaktillugu 11%-palungmi nunarjuap kuungani aniavallianingani aaqqiksuitillugu 1.4%-mi nunarjuap katillugu 
imaalungani anginingani. Una pitittivuq angijumi ilanganni auktumi pirurunnaqtulimaat kisutuinnani 
Ukiuqtaqtumi Imaalunganni nunaminngaarniujuni, pitaqatuinnariaqaqtumi angipaluktumi pagvisaariniujumi 
saqqitittiniujumi sigjaqpasingmi imarni amma iqalulirinirmi amma aktuiniujuni Laapatua imaalunganni amma 
Uangnami Atlaantikmi.21 Laapatua imaalunga pimmariuvuq itijumut imaalungmi uumanirijanginnuungajunut 
amma atausiuvuq qassiarjungni iniujuni nunarjuap anirniqarnaqtuangata anirniksaq nuutauvangningani 
itiniqpaangujuni iniujuni imaalungmi amiakkunganut Atlaantik Imaalunganni amma asuilaak Pasivikmut amma 
Indian Imaalungannut. Uqinniqsaujuni, imattiavangni tuktujaaqtuup Tariungani Gaijur amma aukpalliajuni 
sirminit mikłigiaqtittijunnaqpuq itijumi imarmi katinniujumi. Tamakkit ukua asijjirniujut qanuilinganiqaqput 
inungnutuangunngittuq inuuqatigiingujunut kisianittauq nunarjualimaamut tamakkiumajumi asijjirniujut 
atuqtaujuni nunagijattinni nalunaikkutaungmat amiakkungani nunarjuamut.22 

Angipaluktuni katappallianiujuni tariup sikungani imaqarningani amma angininganut, ammaluttauq 
angigligiarniujuni kuungni aniatittiniujuni Ukiuqtaqtumi Imaalunganut, pivalliavut. Ukiuqtaqtumi nikinut 
katinnganiqarniujuni asijjiqpalliavut, amma qaujimaniqarjuanngilaq aktuiniujuni ukunani amma asinginni 
asijjirniujuni ilaqaqtumi ilagiaqtumi aktuiniujuni imaaluup uutarnaqsivallianingani. Atuqtauvaktut 
sikuiqsaaliniqsaunirmi amma kinguvariaqtumi qiqinningani tariup sikunganni tukiqaqpuq piliriniujumi 
sikuqannginniujumi akuniuvalliavuq amma aktuiniqaqpuq sikumut-atuqpaktuni uumajuit ajjigiinninginnit 
angunasukpaktattinni. Nalauttaagaksaunngittumi amma ulurianaqtumi sikuup qanuinningani aktuiniqaqpuq 
pijunnarnittinni angunasungnirmi niqiksattinni. Asiujiniujumi tuvarmi sikumi amma angiglivalliajumi 
sannginingani piqsirniujuni amma mallirmut qanuiliurningani tukiqaqpuq sigjaqpasingmi nunguppallianingani 
mikłigiaqtittivuq atuutiqattiarningani nunalittinni. 

Inuit takuvalliavut unuqsivallianiujumi sivuniani qaujimajaulaunngittuni tariurmi uumajuit ajjigiinninginnit, suurlu 
Pasivik iqalukpik Inuvialuit Nunataarasuarnirmut Aviktuqsimaniujumi (ISR), Russiamiutani iqalukpik Laapatua 
imaalunganni, amma aarluit utiqtaqtuni uunajuktuni imarni taivungaluktaat Inuit Nunangannut, tariup sikunga 
saaglivalliatuinnaqtillugu amma ingirravallianingani. Angiglivalliajuni avatimut aksururutaujuni ilaqaqpuq 

uutannartuqaliqpalliajuni imarni, sigjaqpasingmi nuuppallianiujumi amma nunguppallianingani, amma 
pagvisaarijuni uumajuit ajjigiinninginnit asijjiqpalliajumi imarmi amma tariurmi sarvalijunit, ammaluttauq 
kuvivalliajaujuni imarmi unuqsivalliajuni tariurmi umiarjuani ingirraniujunut. Inuit qaujimajanginni pilirijjusiujuni 
ikajuqsuiniqaqput tukisiumanirmi nalunarningani amma qanuilinganingani ukuninga asijjirniujunut akuniujumi. 
Maannalisaujuni arraaguni, Inuit takusimavut asijjirniujuni iningani sinaani qaninniqsammariuliqłuni sigjamut 
qanigijanganni ilanginni nunaliujuni. Kappianaqtumi, nalauttaarijauvuq Quttiktumi Ukiuqtaqtumi sikungani 
sapujjausimaniujumi aviktuqsimanituinnanngurunnaqpuq aujakkut tariup sikungani tikippalliajuni 
arraagugasani. Tamakkilimaat asijjirniujut sukkajumi aktuiniqarunnaqpuq Ukiuqtaqtumi niqinut 
katinnganiqarniujuni akaunngiliurutiqaqtuni angunasungnirmut kiinaujjaksaniujuni, niqiksaqattiarnittinni, amma 
tamaitigut qanuinngittiarnittinni. Angijualungni ilakuuniqauqpuq tukisiumanittinni Inuit Nunanganni 
ajjigiinngittuni tariurmi uumanirijanginnuungajunut. 

3.3 Qaujisarniq, Nauttiqsurniq, ammalu Qaujisaqtauninga 

Mikittumi akuniujumi qaujisarnirmut nauttiqsurniqaqpuq qanuilinganingani tariurmi uumajuit ajjigiinninginnit 
ammalu uumanirijanginnuungajunut Inuit Nunanganni. Qaujisarnirmi amma nauttiqsuinirmi piliriqatigiinniujut 
pinnarusuktuni tamakkini Inungni amma qaujisaqtaunikuni qaujimaniujumi angiglivalliavut tukisiumanittinni 
ajjigiinnginniujuni taimaigajuktuni ajjigiinnginniujuni akuniujukkut. Kisiani, angininga qaujimaniujumi 
ilakuuniujuni pijariaqaqtattinni ilulliriaqaqtaqtinni angijummarialuuvut amma qaujisarnirmut qanuilinganiujut 
pilirijjusiujumi uqausiunngilat isumaaluuktuni Inungni katujjiqatigiingujunut. Tariurmi qaujisainiujut 
piliriangusuunguvut ilaannilausungarmi, amma nutaani qaujisarnirmut pijarialingni saqqippalliavut ilaqaqtumi 
aksururutaujuni tukisiumanirmut imaqpingmi iqalungnut unurniujuni, suurlu taikkua qitiqpasiani Ukiuqtaqtumi 
Imaalungani (CAO). Tamakkiumajumi imaalungnut aulatauniujumi pimmariuniqsauliqpuq amma pijariaqaqpuq 
tukisiumanirmi angijuni uumanirijanginnuungajunut asijjirniujuni pilirivalliajuni sigjaqpasingmi amma tariurmi 
avatittinni. 

Arraagugasanut titiraqpalliattiarasuaqpugut amma uqausirillutigut qanittumi amma tamakkiumajumi 
piliriqatiqarniujumi tariurmi tariup sikunga, amma sila nunarjuap ukiuqtaqtungani nunagijattinni. Piruqpalliajumi 
aktuiniujuni silaup asijjiqpallianingani taissumunga piliriqatiqarniujumi nalunaiqtausimavuq Kanatami Inungnut 
Silaup Asijjiqpallianinganut Parnautimi.23 Tunisinirmi qallunaani ikpigusungniujumi pimmariuningani tariup 
sikunganni inuusittinni tautukługu “aqqutigijattinni.”24 Titiraqpalliasimavugut qanuq “pijunnarnirijattinni 
qiunirmut” aukpalliallaringningani.25 Qallunaat Nunanganni Kanatamiutat uqallakpalliatuinnaqput inungnut 
pijunnarnirijaujuni papattiinnarnirmut “uujaujami” nunami nunaliit atuqpaktangit aulajunnaqullugit. 
Ajjiginngitangani, Inungnut, siku pimmariulaangulluni nunami nunaliit atuqpaktangit aulajunnaqullugit, amma 
sukkajumi asiuvalliavuq. Inuqutivut asiujivalliallarikput inuusinganni tariup sikunga, nunami pilirivvinga 
tunngaviqarningani aullaarnirmut aqqutigijanginnut amma atuinnangani angunasungnirmut iniujunut, 
ulurianaqsivalliatuinnaqpuq amma ajurnaqsilluni ingirravigijariaksaq.26 Tukisiumaniq tukingani asijjirniujuni 
sikumi amma sanguniujuni takujattinni piliriqatiqarnirmi sikumut tukisiumaniuvuq ulurianarutaujuni 
saanngajattinni ukununga “… isumaliangujuni angirrami, timimut, ukpirnirmut, amma isumamut nirittiarnirmi 
angunasungnirmi, amiqqaarnirmi amma nirinirmi piqqusituqaqtigut niqinit, tunniqqusiangujumi 
isumaqsurniujumi aullaarunnarnirmut amma atuutiqattiaqtumi amma inuusirmi sapujjinirmut isumatujumi 
ukununngaqtunut sanarrutini amma annuraani atuqtauvaktuni qautamaaq sikumi.”27 

3.4 Aulattiniq 

Inungnut tariurmi parnainirmi amma aulatauningani aaqqiksuqtausimajut ilisaqsivut ilagijaunittinni 
uummariktumi uumajunut tunngaviujuni amma pilirijjusiujuni avatiujumi. Katinnganivut tariurmi avatimut 
pimmariuvuq sapujjisimanirmut ammalu quvvaqsainirmi maannaujumi ammalu sivuniksami 
qanuinngittiarnirmi.28 Maligarjuattinni sapujjisimaniujuni nunataarasuarniujuni angirutaujuni tunngaviqaqpuq 
akuniujumi aktuiniujumi atuqtauningani amma inuqarningani nunattinni amma imattinni, ilisilluni sivulliqpaujumi 
pimmariuningani sapujjisimaniujumi amma atuluaqtailimatittinirmut Ukiuqtaqtumi uumajunut, avatittinni, 
ammalu uumajuit iliqqusinginnik qaujinasungnirmi saqqitittiniujumi ilaqaqtumi ajjigiinngiruluujaqtuni tariurmi 
aulataunirmi amma parnainirmut qanuiliuqtaujunit tariurmi iniujuni ilaqaqtumi ajauriniujumi amma 
aulatauninganni tariurmi ingirraniujumi amma umiarjuakkuuqtittinirmi imattinni.29 Qassigalaujuni nunami-
atuqtauningani parnautiit tunisivut nalunaiqtausimajuni piliriniujuni sapujjisimanirmut tariurmi uumajunut 
inigivaktanginni ilaqaqtumi nunamiutani aivirnut ulliqarvinit iniujuni, tuktunut tariup sikungani ikaarutit, 
qilalugarnut-qiturnngiurviujuni iniujuni, amma sikusuittut ilisaqsiujaarjuktillugit pillariujumi pijariaqarniujuni 
umiarjuani ilauqataujuni tariurmi piqutini niqinit tunisivaktuni nunalittinnut uvvaluunniit tuavirnaqtumi kiuniujuni 
qanuiliuqtaujunit. Angunasugunnarnittinni amma amiqqaarnirmut uumajuni uvvaluunniit niqillattaani pillariuvuq 
iliqqusittinnut amma niqiksaqattiarnirmut. Arraagut 50 ungataani, Inuit nunarjuap Ukiuqtaqtungani 
Uangnangani qaiqujisimainnaqput tamakkiumajumi Ukiuqtaqtumi sigjaqpasingmi iniujumi aulatauningani 
amma sailinirmi amma avatimut attananngittumi atuqtauningani nunagijattinni. Sulikkanniq, Kanataup 
pijunnarnirijanginni imaujuni Ukiuqtaqtumi Qikiqtanginni uvanngaaqpuq taissumanituqarmi amma kajusijumi 
atuqtauningani amma inuqarningani. Sivuniksami makitatitaksauningani Inungni nunaliujuni Inuit Nunanganni 
tukiliurivuq inuuqatigiingujuni, iliqqusimut, kiinaujjaksanirmut, amma avatimut sivuniksangani Kanataup 
Ukiuqtaqtungani. 

4. Qanuimmat Pivalliatittiluni Inuit Nunanganni 
Tariurmi Atuagarmi Sivulliutijauqujaujuni Maanna? 

Piruqpalliujumi nunarjualimaami pijumaniujumi Inuit Nunanganni sigjaqpasingmi amma tariurmi iniujuni 
(takuguk Nalunaikkutaq 1: Tariurmi Aviktuqsimaniujut Iluani amma Qaangiujjijuni Inuit Nunanganni). Sukkajumi 
asijjiqpalliajumi silami Inuit Nunanganni saqqitittivalliavuq pitaqatuinnariaqarningani piiqtauniujumi nunami 
ikajurutiksani iqqattinni amma qassigalangni pivalliujunnaqtumi umiarjuanut aqqutigijaujumajuni kiggaqtuijumi 
sukkaniqsaujuni aqqutini angijumi mikłigiaqtittijunnaqtumi akingani nunarjuami umiarjuakkuuqtittinirmi 
arraagugasani tikippalliujunut. Taimainninganut, unuqsivalliajuni Ukiuqtaqtumiunngittumi nunani titiraqpalliavut 
pijumaninginni Ukiuqtaqtumi. Ilangit saqqitittisimammarikput Ukiuqtaqtumi atuagani ilaliujjijuni 
tukisiumajauttianngittumi isumaniujumi Ukiuqtaqtuq nunarjuami taimaigajungningani ammalu Inuit 
Nunanganni imangat ilagijauningani nunarjuami ikirasauningani.30 

Nalunaikkutaq 1: Tariurmi aviktuqsimaniujut iluani amma qaangiujjijuni Inuit Nunanganni (saqqititaukkanniqtuq van 

Luijk asingillu 2021, makpigaq 831); takuguk Ilaliujjausimajuq D Nunannguami Nunavingmi 

 

Atausiujuq pijjutilluatanik turaagaksanit Inuit Tapiriit Kanatami (ITK) 2020-2023 pinasuarutiksalirinirmut 
parnautingani ikajuqsuinirmut Inuit Nunanganni sigjaqpasingmi aulatauningani ammalu tariurmi nunaliit 
atuqpaktangit aulajunnaqullugit pivalliatittinirmi. Una atuqtaujumajut turaagaksait katinnganiqaqpuq 
atuliqtitauningani Inuit Nunanganni Atuaganganni, Kanataup Gavamakkunni Ukiuqtaqtumiamma Uangnangani 
Atuagangani Aaqqiktausimaninginni32 ammalu ilagijanginni Inuit Nunanganni titiraqsimaninganni, 
kajusiinnaqtumi pivalliatitauningani Kanataup Tungujuqtumi Kiinaujjaksaniujumi Parnagutinganni, amma 
Kanataup atuliqtitauningani pirukkannirunnaqtunik kamattiarniq pivalliatittinirmi turaagaksanginni. 
Atiliuqtauningani Inuit Nunanganni Atuaganganni Kanataup Angajuqqaarjuangani amma Inungni sivuliuqtiujuni 
Aiprili 2022-mi nalunaiqsilauqpuq quttipaluktumi anginiujumi piliriniujumi Inungnut (takuguk Ilaliujjausimajuq 
A). Inuit Nunanganni Atuaganga qitiqpasiani atuagarmi aaqqiktausimaninginnit Inuit pinasuaqsimaninginni 
Kanatami taimanngani Inuit Tapiriit Kanatami ammalu Inuit Ukiuqtaqtumiuqatigiit Katimajingit (ICC) 
aaqqiktaulauqtillugit 1970-nginni. Maanna tamaitigut amma sivulliqpauluni aulaniuvuq saqqitittiniujumi 
inuuqatigiingujunut, kiinaujjaksanirmut amma iliqqusimut nalimutittiniujumi Inungnut Kanatami. Inungnut 
tariurmi atuagangata inigijanga nalunaiqtausimajumi uvani paippaangujumi tunngaviqaqpuq uvani 
ilikkuangujumi aaqqiktausimaninginni. 

Inuit tukisinattiaqtumi nunami pijunnarnirijaqaqput Ukiuqtaqtumi imanginni, sikumi, amma ilagijaujumi 

ikajurutiksani ikajuqsiqtaujumi nunarjuami amma Kanatami maligaujuni. Suurlu, maligatigut attungiqsiniujumi 
Nunarjuami Iqqanaijaqtinut Katujjiqatigiingujunut Nunaqaqqaaqsimajunut amma Allanut Inungnut 
Katimavigjuarniujumi33 (ILO 169) uqaqsimavuq pijunnarnirijaujuni Nunaqaqqaaqsimajut inungnut nunanginni 
asiaguuqtumi sapujjausimaniarninginni amma ilaqaqtumi pijunnarnirijaujuni ilauqataunirmi atuqtauningani, 
aulatauninginni, amma atuluaqtailimatittinirmut nunaminngaaqtut ikajurutiksani nunanginni iluliqaqtumi 
katillugu avatimut iniujuni atuqtaujuni uvvaluunniit inuqaqtuni Nunaqaqqaaqsimajut inungnut.34 Maligalirinirmut 
ilinniaqsimajuni ikajuqsuivut maligatigut tukiliangujumi tariurmi iniujut ilaliujjauninginni ilagijauninginni 
Nunaqaqqaaqsimajut inungnut piqqusituqaqtigut nunanginni,35 ammalu una silingniqsaujumi tukisiumaniujumi 
sanngiktigiaqtausimavuq Silarjuarmiulimaanut Nalunaiqtauningit Pijunnautit Nunaqaqqaaqsimajunut Inungnut 
ilisaqsillariktumi Nunaqaqqaaqsimajut inungnut pijunnarnirijaqaqput “aaqqiumatittinirmi amma 
sanngiktigiaqsinirmi ajjiunngittumi ukpirnirijanginni piliriqatiqarniujumi piqqusituqaqtigut nangminirijanginni 
uvvaluunniit asiagut inigisimajanginni amma atuqsimajanginni nunami, ukiuqtaqtumi aviktuqsimaniujumi, 
imarni, amma sigjaqpasingmi tariurmi amma asinginni ikajurutiksani.”36 Qaakkanniagut, qassigalaujuni 
nunarjuarmi amma aviktuqsimajunut inungnut pijunnarnirijaujuni pilirijjutaujuni ilisaqsivuq pijunnarnirijaujuni 
nangminiq-isumaliurinirmi katujjaulluni pijunnarnirijaujuni inungnut, ammalu maannalisaujuni arraagugasani 
qassigalaujuni angiqatigiingniujumi-nauttiqsurnirmi timiujuni amma inungnut pijunnarnirijaujuni iqqaqtuivit 
naammagusuksimavut Nunaqaqqaaqsimajunut inungni “inungni” pijunnarniqaqtuni pijunnarnirijaujuni 
nangminiq-isumaliurinirmi, nalunaiqtausimajuni Titiraqtausimajumi 3-mi Silarjuarmiulimaanut 
Nalunaiqtauningit Pijunnautit Nunaqaqqaaqsimajunut Inungnut. Pijunnarnirijaujuni Nunaqaqqaaqsimajunut 
nangminiq-isumaliurinirmi tariurmi-pijjutilingni pigiarutaujuni nalunaiqtauvuq qassigalaujuni gavamatuqakkut 
tariurmi aulatauninganni pigiarutaujunit ilaqaqtumi, kisiani kigliqarnani, Kanataup Imaalungni 
Sapujjausimaningani Parnautinganni37 amma ilagijanginni Uangnami attiktumi-aktuiniujumi 
umiarjuakkuuqtittinirmi isirvingani pigiarutaujunit38 turaaqtitauniqaqtumi Kanataup Imanganni Mianiqsijiit 
(CCG), Usikattarnirmut Kanatami (TC), amma Kanatami Qaujisarniujumi Uukturaijumi amma Unikkaarijumi 
Imaqutaujunut Pijittirarnirmi. 2017-mi Quttingniqpaaq Iqqaqtuijiit Kanatami isumaliangujumi nanisilauqpuq 
Kanata surailaurningani piliriaksamini uqaqatiqarnirmut amma tunisinirmi nunalingni Kangiqtugaapingmi 
ulurianarninginni tuksiraqtaujumi akiatittijuni qaujisaqtaunirmut qanuiliuqtaujunit puijiujunut 
angunasugviuvaktuni iniujuni, taimainninganut ilisaqsinirmi ulurianarutaujunut angiqatigiingniujumi 
pijunnarnirijaujuni angunasungnirmut puijinit amma Inungnut pijunnarnirijaujuni ilauqataunirmi tariurmi 
aulattinirmut isumaliuriniujuni.39 

Inungnut-aulataujunit saqqititauningani Pikialasuqsuaq Katimajinginnit Inuit Ukiuqtaqtumiuqatigiit 
Katimajinginnut uuktuutiuvuq qanuq inuit atuqsimaninginni pijunnarnirijaujuni Kanatami amma Kalaałłit 
Nunaanni nangminiq-isumaliurinirmi piuniqpaangujumi piliriniujumi sapujjisimanirmut amma nautiqsurnirmi 
imaujuni qitiani Ausuitturmiut Qikiqtangani amma Kalaałłit Nunaanni qaujimajaujumi Pikialasuqsuaq, 
sikusuittuq atausiujumi saqqitittilaangujumi tariurmi iniujuni uangnangani Ukiuqtaqtuup 
Kigliliuqtausimannguaningani amma asiaguuqtumi inuuqatigiingujunut amma iliqqusimut pimmariuningani 
Inungnut.40 Pikialasuqsuaq Katimajingit unikkaarivut nalunaiqtausimajuni ingirrajunnarningani inungni tariurmi 
aviktuqsimaniujuni.41 

Inungnut, tariurmi imangat amma tariup sikunga Inuit Nunanganni anginiqsauvuq pijunnarnirijattinni, 
ikajurutiksani pitaqatuinnariaqarningani, uvvaluunniit sivuniksami aturningani nunarjuami 
umiarjuakkuuqtittinirmi piliriniujumi. Sigjaqpasingmi amma tariurmi aviktuqsimaniujut pillariuvut Inungnut 
avatilirinirmut sapumminiujumi, niqiksaqattiarnirmi, kiinaujjaksanirmut sapumminirmi, ammalu tamaitigut 

qanuinngittiarniujumi. Tamakkigalak Inuit Nunangat suli atuinnaunngikkaluaqtillugu umiarjuakkut 
tamakkigalangmi arraagumi, una qanuilinganingani asijjiqpalliavuq. Inuit maanna nipiqaliqput iluani 
quttilaangujumi kigliujuni nunarjuami umiarjuakkuuqtittinirmi isumaliuriniujumi Nunarjuami Tariurmi 
Katujjiqatigiingujunit (IMO), piviksaqarniujumi ungavariaqsinirmi Inungni pijumanirijanginni amma pijarialinginni 
pijjutiqaqtumi sivuniksami Ukiuqtaqtumi umiarjuanut sivulliujjautitauninginni. 

Silaup asijjiqpallianinga turaaqpalliavuq angipaluktumi nalauttaagaksaunngittumi silaup amma sikumi 
qanuilinganinginni angigligiaqtumi atuinnaqarnirmi iliqqusimut amma najuganginnillu silaqutinginnillu 
qaujisarnirmi aktuqtausaraittuni iniujuni. Quvvaqpallianirmi umiarjuani atuqtauvaktuni angigligiaqsiniaqpuq 
qanuinniutuinnarialingni pijariaqaqtittijumi paqsainirmut ammalu sapujjinirnut (SAR) amma avatilirinirmut 
kiuniujuni amma maannaujumi pijunnarniujumi pitaqanngitillugu uvvaluunniit naammanngiluarninganni 
piulaangani. Umiarjuani ingirraniujuni angininga Inuit Nunanganni suli mikippuq tautukługu asinginni ilanginni 
Ukiuqtaqtumi, kisiani tappaunngaqpalliajumi atuqtauniujumi tariurmi tunniqsaikkannirningani, 
quviasugutaujuni-umiarni, amma pularaqtuni umiarjuani ingirraniujumi takuksauraaniliqpuq.42 Nunalivut suli 
makkukput amma piruqpalliallutik amma angiglivalliajumi tunniqsaikkannirnirmi pijariaqarniqaqput, amma 
angijumi tamakkigalangni piqutittinni amma pijittirautini tunijauvakput umiarjuakkut; pulararnirmi umiarjuani 
ingirraniujuni angigligiaqsimagivuq angipaluktumi maannalisaujumi arraagunit.43 Takusimavugut 
akuniuniqsaujumi upirnngaami amma ukiurmi arraaguup ilanganni (sikuniujumi amma sikuirniujumi) 
qangauningani amma qanuinningani sikumi amma imarmi qanuilinganiujuni angiglivalliajumi 
nalauttaagaksaunngilat amma ulurianaqput. Pijariaqarniujumi ikajuqsuinirmut tariurmiutalirijinut nalunaqtumi 
qanuilinganiujuni piruqpalliavuq, amma Kanataup pijunnarnirijanga tunisinirmi sikumi surattiriniujumi 
pijittirautini aksuruqtitausimavuq. Kigliqarjuaqtumi katinnganiqaqtitauniujumi amma tariurmi nunaliit 
atuqpaktangit aulajunnaqullugit nuqqaqtittirjuaqsimagivuq tariurmi aulatauniujuni. Tariurmi nunaliit 
atuqpaktangit aulajunnaqullugit Inuit Nunanganiluktaaq kigliqaluamut pitaqanngittiammaringniraqtaulluni 
tautukługu asinginni Ukiuqtaqtumi aviktuqsimaniujuni ilaqaqtumi Alaaskami, Kalaałłit Nunaanni, amma 
uangnangani aviktuqsimaniujuni Nordicmi nunaujuni.44 Una pitaqanngiluarningani tariurmi nunaliit 
atuqpaktangit aulajunnaqullugit turaaqtittivuq kiinaujjaksanirmi pinnginniqsaujumi Inuit Nunanganni. 
Niuvirviqarviujunu iqalulirinirmut umiarjuat aullariaqaqput Inuit Nunanganni usingiijariaqturlutik pijaminit amma 
uqsaksakkannirnirmut. Sulikkanniq, tariurmi amma qangatanirmi nunaliit atuqpaktangit aulajunnaqullugit 
ilakuuniujut nuqqaqtittivut paqsainirmut ammalu sapujjinirnut aulatauniujuni, amma akuniujumi kiuniujuni 
angiqatigiingniujumi aanniaqarnanngittulirinirmut amma attanajjaiqsimanirmi inungni inuusinginni Inuit 
Nunanganni. 

Sivulliqpaujumi qaujisainiujumi Inuit Nunanganni nunaliit atuqpaktangit aulajunnaqullugit ilakuuniujumi, 
nalunaiqsivuq katiqsuqtauvalliajunut kiinaujanit tuqquqtausimallutik piruqpalliatitaujut pijariaqaqtuni 
tulaktarvingnut ammalu uqquaniliit taikkuningatuaq $600 milian-nguvut arraagunut 35-nut ilaqaqtumi 
akitujuutinut ammalu aulajjutinut aaqqiumajjutinginnut.45 Una katiqsuqtauvalliajunut kiinaujanit 
tuqquqtausimallutik piruqpalliatitaujut ilaqanngilaq niuvirviqarviujunu nunaliit atuqpaktangit aulajunnaqullugit 
suurlu piliriaqarvingnit, amma ilaqanngilaq nunaliit atuqpaktangit aulajunnaqullugit umiarnut 
aaqqiumatittinirmut, pilirijjutini tuqquiniujumi, paqsainirmut ammalu sapujjinirnut aulatauniujuni pijarialinginni, 
amma asinginni pijarialingni Inuit Nunanganni. 

5. Naigligiaqsimajumi Tariurmi Atuaganganni 
Akaunngiliurutaujuni Inuit Nunanganni 

Inuit Nunangat ilaqaqpuq nunani, nunaqpasiktumut imaqutinit, sigjaqpasingmi, tariurmi amma imaqpingmi, 
tukiliangujuni tamakkiumajumi Inungnut-Kingmut nunataarasuarniujuni angirutaujuni ilaqaqtumi sikusimajuni 
nunani amma imarni ammalu, uvuuna ilanginni nunataarasuarniujuni angirutaujuni, ilagijaujuni anirnimi. Amisut 
kamavakput ilittinirmi Inuit angilaangujumi nunami tigumiaqtiuninginni nunarjualimaami nangminiqarnirmi 
uvvaluunniit pijunnarniqarnirmit nappangita ungataani nunarjuap Ukiuqtaqtungani Uangnangani.46 Inuit 
nunataarasuarniujuni angirutaujuni ilaqaqput Inuvialuit Kingulliqpaami Angiruti, Nunavummi Angiruti, 
Siqinirmiuni Amma Uangnami Kupaingmi Angirutaujumi, Nunavingmi Inungnut Nunataarasuarniujuni 
Angirutaujuni, amma Laapatua Inuit Nunataarasuarniujuni Angirutaujuni amma tukiliurivut aulattiqatiqarniujumi 
piliriniujuni (takuguk Nalunaikkutaq 2: Tariurmi Aulattiniq Inuit Nunanganni) uvanngaaqtumi Lâbradorip 
Imappingani (Laapatua Imaalunga) kanangnarmi Ualiniup Tariunganut pinangnarmut. Taakkua 
gavamalirinirmut aaqqiksuqsimajut kajusiinnaqtumi asijjiqpalliajut tunngaviqaqłutik pijunnarnirijaujunik Inuit 
nangminiq-isumaliurinirmi amma kajusiinnaqtumi piliriniujumi nalunaiqsinirmut tamakkit Kanatami 
maligaliangusimajut malittiarningani Silarjuarmiulimaanut Nalunaiqtauningit Pijunnautit 
Nunaqaqqaaqsimajunut Inungnut. 

Ajjinnguaq 2: Tariurmi Aulattiniq Inuit Nunanganni47* 

 

*Uqausiksaq: takuguk Ilaliujjausimajuq B titiraqsimaniujuni naigligiaqsimaniujunut 

Nunataarasuarniujuni angirutaujuni tunisivut tukisinaqtumi Inuit pijunnarnirijaujuni ilauqataunirmi aturnirmi, 
aulattinirmi, amma atuluaqtailimatittinirmut nunani, imarni, amma ikajurutiksani amma saqqitittilutik 
kigliqaqtitauningani amma piugijauniqsaujuni pijunnarnirijaujuni aturnirmut ikajurutiksani, malingniqaqtumi 
iniujuni amma ikajurutiksani piliriangunasuaqtumi, ilaqaqtumi imaqpingmi iniujuni ilanginni piliriniujuni. Inuit 
ajjigiinngittuni pijunnarniqarniqaqput imarni silataani nunataarasuarniujuni iniujuni. Sanguniujumi 
maligaliangusimajumi tukiliangani Inuit tariurmi pijunnarnirijaujuni akuniujumi ilaqaqpuq ajjigiinngiruluujaqtuni 
inuuqatigiingujuni, iliqqusimut, katimajirjuangujunut, amma kiinaujjaksaniujumi pijunnarnirijaujuni. 
Ajjigijaunngittumi pijunnarnirijaujuni nalunaiqtausimajuni nunataarasuarniujuni angirutaujuni ilaqaqpuq, kisiani 
kigliqaqtitaunngilat, ukununga qanuiliuqtaujunit: niqiksaniktunut, niuvirviqarviujunu iqalulirinirmi, 
umiarjuakkuuqtittinirmi, pularaqtulirinirmi, ammaluttauq nunaminngaaqtunut ammalu nunaminngaangittunut 
uummaqqutinut pivalliatittinirmi. Ukua pijjutaujut pillariuvut nalunarningani pititauniujumi marruungni 
unurniqsanilluunniit pijunnarniqarniujuni tariurmi akaunngiliurutaujuni amma atuagarni pijarialinginni Inuit 
Nunanganni. Inuit pijunnarnirijaujuni ammalu kamagijarialingit, tamakkit sigjaup qanigijangani ammalu 
imaqpingmi, angiglivallianginnaqput iluani uumanngat nalunaqtumi aaqqiktausimaninginnit qitiani 
kajusiinnaqtut nuutauningani pijunnarnirijaujuni ammalu nangminiq-gavamaqarninginni aajiiqatigiingniujuni. 

Kanataup pijunnarnirijanginni Ukiuqtaqtumi amma iningani iluagut imaujuni tunngaviqarjuaqpuq 
unurniqsaujuni 4,000-ni arraaguni inungni nunami aturniujumi amma inuqarningani Inuit Nunanganni. 
Sanngiktigiaqsinirmut Kanataup Ukiuqtaqtumi sapummijikkut ammalu pijunnarnirijattinni tunngaviqaqtumi 

Nunalingni 
Inungni Tariurmi Nauttiqsuqtiit 

Kanatami Aviktuqsimaniujut/Ukiuqtaqtuni 
Aviktuqsimaniujut pilirivvit 

GNWT MTS (ISR), GN CGS (Nunavut), 
GOQ MTQ (Nunavik), GNL DTI (Nunatsiavut) 

Gavamatuqakkut Pilirivviujuni 
DFO, CCG, TC 

INUIT NUNATAARUTIKKUT 
KATUJJIQATIGIIT: 
IRC, NTI, Makivik, NG 
Kanatami Aviktuqsimaniujut, 
Ukiuqtaqtuni Aviktuqsimaniujut, 
Aviktuqsimajunut Gavamaujut: 
GNWT, GN, GOQ, KRG, GNL, YK 
Gavamatuqakkut Pilirivviujuni: 
TC, CCG, DFO, GAC 
Nunarjuarmi Timiqutigijaujut: 
IMO, Ukiuqtaqtumi Katimajinginnut PAME 
amma EPPR 
Inuit Ukiuqtaqtumiuqatigiit Katimajingit: 
• Ukiuqtaqtumiuqatigiit Katimajinginnut 

ilisimainnaqtumi ilauqataujut 
• aaqqiktausimajut titiraqsimaningitigut 

uqaqatiqarniujumi ilagijaujumi 
Nunarjuami Tariurmi 
Katujjiqatigiingujunit 

NUNALINGNI 
Kanatami Unataqtuksannguat, CCGA, GSAR 
AVIKTUQSIMAJUNUT ISR 
NWT EMO, RCMP 
Nunavut 
GN CGS, Nunavummi Tuavirnaqtumi 
Pijittirautini amma EMO, RCMP 
Nunavik 
GOQ CEGRIM, KRPF 
Nunatsiavut 
NL GSAR Katujjiqatigiingujuni, RCMP 
GAVAMATUQAKKUT 
CCG, JRCC, TC 

AVIKTUQSIMAJUNUT 
AULATTIQATIQARNIRMI KATIMAJIUJUT 
(saqqititaujuni Inuit LCA) 

ISR – IGC, JS, FJMC, WMAC, EIRB, EISC 
Nunavut – NWMB, NIWS, RWO, NPC, 
NIRB, NWB 
Nunavik – NMRWB, NMRIRB, RNUK 
Nunatsiavut – TWPCB, TJFB 

GAVAMATUQAKKUT PILIRIVVIUJUNI 
DFO, ECCC, PCA 

Inuvialuit Nunami Allavvilirinirmi 
Nunavutmi Parnaijiit 

Nunavik Tariurmi Aviktuqsimaniujumi 
Parnainirmut Katimajit 

Immapivut (Nunatsiavut) Tariurmi 
Parnautinga 

UMIARJUAKKUUQTITTININGA 
AMMA NUNALIIT 

ATUQPAKTANGIT 
AULAJUNNAQULLUGIT 

ATTANAJJAIQSIMANIQ 
(Paqsainirmut ammalu 

sapujjinirnut, kuviniujuni) 

PARNAINIQ 
(Avatilirinirmut 

amma Uumajunut) 

katinnganiqaqpuq sannginiujumi ammalu tariurmi pitaqarningani inungni nunalinginni (takuguk 
Ilaliujjausimajuq C: Nunarjuap Ukiuqtaqtungani Inuit Sulinirarummi Pijunnarnirijattinni Ukiuqtaqtumi ammalu 
Kitigaarjuit Sulinirarummi).48 

Kanataup Gavamanga amma Inungni sivuliuqtiujuni piliriqatigiiksimavut qanittumi uvuuna quttiktumi-kigliujumi 
uqallangniujuni Inuit-Kingmut Piliriqatiqarnirmik Katimajiralaangujuni (ICPC) taimanngani atiliuqtauningani 
Inuit Nunanganni Sulinirarummi 2017-mi.49 Inuit-Kingmut Piliriqatiqarnirmik Katimajiralaangujuni 
nanijausimavuq tunngaviujumi nalimuttumi piliriqatiqarnirmi Inungni amma Kingmut pillariuvuq 
saimmaqatigiingniujumi piliriniujumi. Inuit-Kingmut Piliriqatiqarnirmik Katimajiralaangujuni 
iksivautauqatiqaqpuq Kanataup Angajuqqaarjuangani amma Inuit Tapiriit Kanatami Angajuqqaangani. Inuit-
Kingmut Piliriqatiqarnirmik Katimajiralaangujuni maanna ilaqaqpuq nunarjuami umiarjuakkuuqtittinirmi 
akaunngiliurutaujuni, pijunnarnirijattinni, sapujjaujjutinganut, ammalu sapummijikkut ilagijaujumi 
sivulliutijauqujaujunit. Nutaangujumi pijaritujumi atuagarmi nalunaikkutat pijunnaqtittivut aulatauniqsaujuni 
tauqsiiniujuni Imarmiutalirijikkunnut Kanatami (DFO)-Kanataup Imanganni Mianiqsijiit Ukiuqtaqtumi 
Aviktuqsimaniujumi amma Usikattarnirmut Kanatami saqqippalliajuni atuagani, piliriangujuni, amma 
pigiarutaujuni Inuit Nunanganni. Kisiani, pivalliatittiqatiqarluni tamakkiumajumi-gavamaujuni tariurmi 
aulattinirmi turaagarijaujumi aaqqiksuqsimaniujumi aulaningani pijariaqaqput nalunaiqsinirmi uummariktuni 
ammalu katitausimajuni turaagarijaujumi sanajauningani ammalu atuliqtitauningani Kanataup Ukiuqtaqtumi 
tariurmi atuagani ammalu piliriangujuni ammalu atuqtauninginni Inuit Nunanganni. Una pijunnaqtittinajaqpuq 
kajusiinnaqtumi piruqpallianingani Kanataup Imaalungni Sapujjausimaningani Parnautinganni ammalu 
aulattinirmi Uangnami attiktumi-aktuiniujumi umiarjuakkuuqtittinirmi isirvingani piujumi pivalliatittinirmi Inuit 
Nunanganni nunalingni ammalu aviktuqsimajunut tariurmi kiinaujjaksaniujuni, nunaliit atuqpaktangit 
aulajunnaqullugit katiqsuqtauvalliajunut kiinaujanit tuqquqtausimallutik piruqpalliatitaujunit, qaujisarnirmut 
katimajjutiksani, avatimi nauttiqsurnirmi, avatilirinirmut kiuningani, paqsainirmut ammalu sapujjinirnut 
pijunnarningani, ammalu tariurmiutani iningani ujjirusungniujumi pijarialinginni sivuniksamut 
piusiqatigiingujunut. 

Turaagarijaujut piliriqatigiingniujuni ukunani tamakkiumajumi-gavamaujuni amma Inungni pivalliatittinirmut 
amma atuliqtittinirmut takuksauniujumi-tunngavilingni amma kiujunnaqtuni atuagani, piliriangujuni, amma 
pigiarutaujunit saannganiujumi sukkajumi asijjiqpallianiujumi tariurmi avatinganni pimmariuniqsausimavut. 
Inuit akuniujumi-nangirniqaqput pilirianganni ammalu isumaaluutaujuni ukunani iniujuni: tariurmi aulattinirmi 
ammalu parnainirmi, makimatitaugunnaqtuni ammalu attananngittumi umiarjuakkuuqtittinirmi, tariurmi 
attanajjaiqsimanirmi ammalu sapummijikkunnit, tariurmi nunaliit atuqpaktangit aulajunnaqullugit, tariurmi 
qaujisarnirmi ammalu nauttiqsurnirmi, ammalu Ukiuqtaqtumi pijunnarnirijattinni. Atuagattinni inivut amma 
atuqujaunajaqtuni ukunani iniujuni uqausiusimavut titiraqtausimaniujuni ilakkanninginni ataani. 

5.1 Tariurmi Aulattinirmi ammalu Parnainirmi, Inungnut Sivulliutijauqujaujuni, Aulattiniq, 
Amigannginningit ammalu Pijunnarnirijaujuni 

Kanata atausiulauqpuq sivulliqpaujuni nunaujuni nunarjuami atuliqtittinirmut tariurmi maligaliangusimajuni 
ilisaqsijumik uumanirijanginnuungajunut-tunngavilingni aulattiniujumi (EBM) ammalu pijariaqarniaqput 
pivalliatittinirmi ammalu atuliqtitauningani katitausimajunut aulattinirmut parnautinit Kanataup sigjaqpasingmi 
amma tariurmi iniujuni.50 Atausiujumi sivulliqpaujuni pilirijjutini tikiutinirmut katitausimajuni imaalungni 

aulatauningani tariurmi iniujumi parnainirmi (MSP). Atuliqtitausimavuq unurniqsaujuni 75-ngujuni nunani 
ungavariaqsinirmut asianik-pilirivviujuni parnainirmi, nalimutittijumi inungni qanuiliuqtaujunit sapujjisimaniujumi 
sigjaqpasingmi amma tariurmi uumanirijanginnuungajunut.51 Kanata, ilaqaqtumi asinginni ilagijaujuni 
Ukiuqtaqtumi Katimajiujuni, angiqsimaniqaqput quvvaqsainirmi uumanirijanginnuungajunut-tunngavilingni 
aulattiniujumi turaagarijaujuni Ukiuqtaqtumi Tariurmi Pinasuarutiksalirinirmut Parnautingani.52 Tukisinaqpuq 
Inuit Nunangatta nalunaqtumi inuuqatigiingujunut amma najuganginnillu silaqutinginnillu qaujisarnirmi 
titiraqsimaninga pijariaqaqpuq katimajirjuangujuni sivuliuqtiuninginni amisuni piliriniujuni nalunaiqsinirmut 
marruungni unurniqsanilluunniit pijunnarniqarniujuni amma asinginni-kigliujuni angiqatiqarniujuni ilaqaqtumi 
tariurmi uumajunut qaujisaqtauniujumi, nauttiqsurnirmi, amma aulattiniujumi.53 

Pitaqaqpagiiqtuni isumatunirmi tariurmi qaujisarniujumi amma atuluaqtailimatittinirmut uuktuutiujut 
ikajuqsuijuni nunalingni kiinaujjaksaniujuni amma takuksautittijuni Inuit iliqqusimut pinnarijaujuni ilaqarninginni 
Tariurjuarmi Piliriqatiqarnirmik. Piliriqatiqarnirmik atusuunguvut Inuvialuit Kingulliqpaami Angirutimik54 ammalu 
Kanataup Imaalungmi Qanuiliuriarnirmut Parnautimi55 aaqqiktausimaningit angiqatiqarnirmi, katitausimajunut 
imaalungni aulatauninganni Tariurjuaq Angijumi Aulattinirmi Imaalungnut Iniujumi ilaqaqtumi tariurmi ilanganni 
Inuvialuit Nunataarasuarnirmut Aviktuqsimaniujumi. Marruungni tariurmi sapujjausimajunut iniujunut Inuvialuit 
Nunataarasuarnirmut Aviktuqsimaniujumi tariurmi aviktuqsimajuni aulatauqatauvut nunalingni kigliujumi 
Tarium Niryutait Tariurmi Sapujjausimajunut Iniujunut amma Anguniaqvia Niqiqyuam Tariurmi 
Sapujjausimajunut Iniujunut piliriqatigiiktuni katinnganiujuni maliktumi Pinangnarmi Ukiuqtaqtumi Tariurmi 
Sapujjausimajunut Iniujunut Tukimuaqtittijiit Katimajiralaangujuni.56 

Inuit piliriqatiqaqsimavut Kanatami saqqitittinirmut tariurmi sapujjausimajunut iniujunut atuni pingasuni 
gavamatuqakkut tariurmi sapujjausimajunut iniujunut ilaqaqtumi Kanataup angilaangani uumajunut iniujumi 
(Ninginganiq), utiqtaqpaktunut tingmianut angunasugviujariaqanngittuni, amma Kanatami tariurmi 
atuluaqtailimatittinirmut iniujunut (NMCA), ammaluttauq sigjaqpasingmi Kanatami mirnnguiqsirvingni. 
Tamakkit uumanirijanginnuungajunut-tunngavilingni aulattiniujumi turaagarijaujut amma tariurmi iniujumi 
parnainirmi pijariaqaqput Inuit Nunanganni atuqpaktilluta angiglivalliajuni asijjirniujuni namiinninginni tariurmi 
inigivaktanginni, uumajunut unurninginni, amma inungnut atuqtauninginni sigjaqpasingmi amma tariurmi 
aviktuqsimaniujuni ammalu katinnganirijangani nunamiutani amma imattiavangmi iniujuni. 

Saqqititauningani Tallurutiup Imanganni Kanatami Tariurmi Atuluaqtailimatittinirmut Iniujunut, qilammiujumi 
sapujjisimaniujumi Tuvaijuittuq Kanatami Tariurmi Sapujjausimajunut Iniujunut amma kajusiinnaqtumi 
saqqititauningani Nunatsiavut Gavamanganni (NG) Imappivut Tariurmi Parnautingani maannalisaujumi 
uuktuutiuvut Inungnut-aulataujunit aksururutaujuni sapujjisimanirmut sigjaqpasingmi amma tariurmi 
uumanirijanginnuungajunut amma ajjigiinnginniujuni nunalingni Inungnut tariurmi atuqtauniujuni ukunani 
iniujuni. Saqqititauningani Inungnut-aulataujunit tariurmi sapujjausimajunut iniujunut ammalu katitausimajunut 
ammalu sungiujjinirmi tariurmi parnainirmi qitianiititauvut tunisinirmi aulattinirmi, iqqanaijaaqarnirmut, 
piliriangujunut, ammalu nunaliit atuqpaktangit aulajunnaqullugit pivaallirutiksanit Inuit nunalinginni 
ilikkuarijaujuni pimatuttiariarnirmi tariurmi iniujuni. Tautuktatuaqakainnaqpugut quvvaqsainirmi Inuit 
pinnarijanginni ammalu ajunnginniujuni, ikajuqsuinirmi inuit niqiksaniktunut pijunnarnirijaujuni, ikajuqsuinirmut 
iluliqarunnarninganut pijarialinginni angunasuktulirijikkunni ammalu mikigiarniaqtikkunnilu katujjiqatigiingujuni, 
ammalu tunisinirmi makimatitaugunnaqtuni iqalulirinirmut piviksaqarniujunit, ilaqarluni katiqsuqtauvalliajunut 
kiinaujanit tuqquqtausimallutik piruqpalliatitaujunit qassigalangnut-aturniujuni iglurjuani, tuavirnaqtuni 
uqquangujunit, niqinit piliriaqarnirmi, uqquaniliit, qaujisarnirmut, ammalu pilimmaksarnirmi nunaliit 

atuqpaktangit aulajunnaqullugit.57 

Inuit takusimavut amisuni maligaliangusimajuni ammalu piqujaqtigut aksururutaujuni ammalu 
piviksaqarniujunit tamakkit Kanatami ammalu nunarjuami sivuninginni ilaqaqtumi pivalliatittinirmi 
tamakkiumajumi-gavamaujuni turaagarijaujumi nalunaiqsinirmut gavamatuqakkut maligaliangusimajuq 
tukiliarniqarningani atuliqtitauningani Inungnut nunataarasuarniujuni angirutaujuni ammalu 
Silarjuarmiulimaanut Nalunaiqtauningit Pijunnautit Nunaqaqqaaqsimajunut Inungnut. Sulinirarut piluaqtumi 
ilisaqsivuq “ikpigusuttiarniujumi Nunaqaqqaaqsimajunut qaujimaninganni, iliqqusini amma piqqusituqaqtigut 
atuqtauvaktuni ikajuqsuiningani makimatitaugunnaqtuni amma naammaktuni pivalliatittinirmi amma 
naammaktumi aulatauninganni avatimi.”58 Inuit tautuktatuaqakainnaqput pivalliatittiqatiqarluni silaup 
qanuiliuriarutinit ammalu atuluaqtailimatittinirmut aksururutaujuni ikajuqsuijumi makimatitaugunnaqtuni 
atuqtauningani Inuit Nunanganni tariurmi uumanirijanginnuungajunut ammalu ikajurutiksanit. Saqqititauningani 
nutaangujumi Imarmiutalirijikkut Kanatami-Kanataup Imanganni Mianiqsijiit aviktuqsimaniujuni 2018-mi 
pijuminaqtumi nalunaikkutaulauqpuq nutaani turaagarijaujuni saimmaqatigiingniujumi ilutturiarniarningani inuit 
katujjiqatigiingninginni gavamaujuni piliriqatigijattinni sigjaqpasingmi amma tariurmi atuagaliurnirmi amma 
isumaliurinirmi Inuit Nunanganni. Inuit quviapput pinasuanginnarninginni taissuminga nalunaqtumi amma 
ajurnaqtumi piliriniujumi gavamaujuni piliriqatigijattinni. 

Inuit sigjaup qanigijangani amma imaqpingmi pijunnarnirijaujuni sanguvalliavut nuutauningani 
pijunnarnirijaujuni59 amma nangminiq-gavamaqarninginni aajiiqatigiingniujuni, ammaluttauq pitaqaqpagiiqtuni 
amma saqqippalliajuni sapujjausimaniujuni iniujuni amma atuluaqtailimatittinirmut pigiarutaujunut. 
Piviksaqarniujunit titirattiarnirmut katitausimajuni tariurmi aulatauninginni amma parnainirmi Inuit Nunanganni 
ilaqaqpuq, kisiani kigliqarnani, kajusiinnaqtuni piliriniujuni maannamuuliqtittinirmi Kanataup Imaalungni 
Maliganganni ammalu Kanatami Umiarjuakkuuqtittinirmi Maliganganni, angigligiaqtittivuq Imaaluup 
Sapujjisimanirmut Parnautingani, ammalu pivalliatittilluni Kanataup Tungujuqtumi Kiinaujjaksaniujumi 
Parnagutinganni amma Kanatami Suniujjiniujumi Parnagutingani. Piliriniujumi ungavariaqsinirmi Kanataup 
Imaalunganni Katimajjutiksami amma Aaqqiktausimaninginni Kanatami Sivuliuqtiujunut Nunarjuami 
Imaalunginni60 piusigiaqtittinirmi imaaluup qanuinngittiarningani, saqqitittiaqsininganni, amma sannginingani 
ilaqaqpuq katiqsuqtauvalliajunut kiinaujanit tuqquqtausimallutik piruqpalliatitaujunit unatarnirmi auktajuuni 
sururutaujuni amma nauttiqsurnirmi mikittuutini auktajuungujuni Ukiuqtaqtumi atuagaujumi 
akaunngiliurutaujumi pimmariujumi pijumaniujumi Inungnut. Gavamatuqakkut ikajusiinnarunnaqtumik 
Pivallianirmi Parnagutingata61 angiqsimaninga atuluaqtailimatittinirmut 30%-mi Kanataup imaalunginni 
2030-ngurasungningani ungavariaqsimavuq Inuit piliriqatiqaqsimangmata gavamatuqakkunni qinirnirmut 
nutaani tariurmi atuluaqtailimatittinirmut uuktuutiujuni Inuit Nunanganni ilaqaqtumi Tallurutiup Imanganni 
Kanatami Tariurmi Atuluaqtailimatittinirmut Iniujumi, Tuvaijuittuq Tariurmi Sapujjausimajunut Iniujumi, amma 
Arqvilliit Nunaqaqqaaqsimajunut Sapujjausimajunut amma Atuluaqtailimatittinirmut Iniujumi. Kisiani, 
unurniqsammaringni pilirijariaqaqput ikajuqsuinirmi Inungni piliriangani atuutiqattiaqtumi aulattinirmi amma 
nauttiqsurnirmi pitaqaqpagiiqtuni tariurmi sapujjausimajunut iniujunut, suurlu Tarium Niryutait Tariurmi 
Sapujjausimajunut iniujunut amma Anguniaqvia Niqiqyuam Tariurmi Sapujjausimajunut Iniujunut Inuvialuit 
Nunataarasuarnirmut Aviktuqsimaniujumi.62 Taimaittiannginniujumi kiinaujaqaqtitaunirmi pitittisimavuq 
katinnganiqanngittumi qaujisarnirmut amma nauttiqsuinirmut qanuiliuqtaujunit. 

Inuit niqinginni iqalulirinirmi pimmariuvut niqiksaqattiarnirmi Inungnut nunalinginni; qiniqpugut nalimutittinirmi 
ukunani ikajuqsirutini nirijaksaniqattarnirmut angunasungnirmi Inungnut niqiksaqattiarnirmi ammalu 

ilautittinirmi, nalimuttumi amma kajusiinnarunnaqtumik pivalliatittinirmi Inungni-nangminirijaujuni 
niuvirviqarviujunut iqalulirinirmi. Iqaluliriniqput aktuqtauvallianginnaqput silaup asijjiqpallianingani ilaqaqtumi 
asijjirniujuni tariup sikungani qanuinninganni, iqalungnut unurninginni sanasimaninginni, amma silaup 
qanuinninganni, amma qimirruvugut isumatuniujuni turaagarijaujuni, ilaqaqtumi avatilirinirmut timiup 
aaqqiksuijinganut (eDNA) uuktuutaujuni qaujinirmut ingirraniujuni Ukiuqtaqtumi tariurmi uumajuit 
ajjigiinninginnit. Inuit angunasuktiit, ilaqaqtumi iqalliaqtiujuni, ikajuqsirutiliusuunguvut tariurmi inigivaktanginnit 
nunanngualiurnirmi ilaqaqtumi sigjaqpasingni kisuqarninginnut qaujisarniujunit, atauttikkut ikajuqsuisuungujuni 
sigjaqpasingmi nunaliit atuqpaktangit aulajunnaqullugit parnainirmit.63 Inuit pilirigivut saqqitittinirmi aulaniujuni 
paippaaqtaaqtittinirmut amma qaujisarnirmi iqalungni amma nattirni sanasimajuni Inuit Nunanganni uvuuna 
tamakkini gavamatuqakkut Paippaaqtaaqtittinirmi amma Niuviaksaujaqtulirlutik Atuinnaujumi Piliriangujumi 
Nattirnut amma Tariurmi Pimatuttiariarnirmi Katimajiujunut. 

5.2 Umiarjuakkuuqtittinirmi – Anginingani Aktuiniujuni Inungnut 

Piruqpalliajumi pijumaniqaqpuq tamakkini Ukiuqtaqtumi amma Ukiuqtaqtuurmiunngittumi nunani 
qassigalaujuni sivuniksami Ukiuqtaqtumi umiarjuanut aqqutigijaujumajunut tunisinajaqtumi angipaluktumi 
aqqutingani naigligiaqsijunnaqtuni pitaqaqpagiiqtuni aqqutaujunut (maannaujumi atuqpaktumi 90%-mi 
nunarjuami tauqsiiniujumi uvuuna umiarjuakkuuqtittinirmi pilirinirjuangujumi). Tariurmi tunisikkannirniujumi 
pillariuvuq Inungnut nunaliujunut, tunisijumi 80%-mi piqutittinni.64 Sivuniksami Ukiuqtaqtumi 
umiarjuakkuuqtittinirmi aqqutigijaujuni ilaqarningani Sullualuk Ualinirmit Qikiqtaalungmut Tariukkut 
Aqqutinganituangunngittuq kisianittauq Ukiuqtaqtumi Umiarjuakkuuqtittinirmi Ingirravaktumi Atlaantikmi 
Pasivikmut Tauvunga Qitianut Ukiuqtaqtumi Imaalunganut Tariurmi Aqqutingani, Russiami Uangnangani 
Tariurmi Aqqutingani, amma Ukiuqtaqtumi Ikaarvingani Aqqutingani tamakkit qanuinniqaqtuni Inuit 
Nunanganni sigjaqpasingmi amma tariurmi uumanirijanginnuungajunut qanuinngittiarningani, ammaluttauq 
nunalingni amma aviktuqsimajunut kiinaujjaksaniujunut. Naliatuinnait ukunani aqqutaujuni 
aqqutillarinngurajaqpuq umiarjuakkuuqtittinirmi arraagugasani tikippalliajunut suli matuingavuq 
apiqqutiqarnirmi amma isumalianguniaqpuq qassigalangni pijjutaujuni ilaqaqtumi nami sikuit katinnganiujut 
isuani tikinniarninganut amma qanuq sukkatigijumi asijjirniqarniarningani. 

Uangnami attiktumi-aktuiniujumi umiarjuakkuuqtittinirmi isirvingani pigiarutaujuq uqausiulauqpuq 2016-mi 
ilagijaulluni Imaalungni Sapujjausimaningani Parnautimut amma turaaqtitautiqatiqaqłuni Usikattarnirmut 
Kanatami amma Kanataup Imanganni Mianiqsijinit ikajuqsiqtaullutik Kanatami Qaujisarniujumi Uukturaijumi 
amma Unikkaarijumi Imaqutaujunut Pijittirarniujumi. Una kajusiinnaqtumi aksururutauvuq nalunaiqsinirmi 
Uangnami attiktumi-aktuiniujumi umiarjuakkuuqtittinirmi isirvingani aulattinirmut aaqqiktausimaninganni amma 
sivulliujjauqujaujuni iniujuni katiqsuqtauvalliajunut kiinaujanit tuqquqtausimallutik piruqpalliatitaujunut. Inuit 
isumaaluutingit umiarjuakkuuqtittinirmi ilaqaqpuq pimmariulaangujumi qanuinniujuni angigligiaqtumi 
umiarjuakkuuqtittinirmi ingirraniujuni Inungnut niqiksaqsiuqtunut, suurlu suruiniujumi amma suraivallianiujumi 
tariurmi uumanirijanginnuungajunut, pagvisaariniujuni angunasuktiit aullaarningani amma 
attanajjaiqsimanirmut, ammaluttauq nuqqaqtittinirmi amma pagvisaariniujumi uumajuni aktuijunnaqtumi Inuit 
qaujimajatuqanginni uumajuni namiinninginni amma iliqqusinganni ammalu, taimainningani, angunasungnirmi 
pilirittiarunnarningani. Inungnut nunataarasuarniujuni angirutaujuni pijunnaqtittivuq inungni 
utirviujariaqarninginni angunasungniujumi qanuiliuqtaujunit pagvisaarijaukpata.65 

Kanataup atuqpaktanga Ukiuqtaqtumi tariurmi usikattaqtauningani ilisimavuq arraagut 40 ungataanut, kisiani 
tunijausimavuq nalimuttiannginniujumi Inuit Nunanganni. Pijumaniujumi tariurmi usikattaqtauningani 
pijittirautini Ukiuqtaqtumi niriugijauvuq pirulaarningani, amma sukkajumi piruqpalliujumi unurningit 
angigligiaqtumi tariurmi tunisikkannirniujumi pijarialingni. Uangnami Tariurmi Usikattaqtauningani Isirvinga 
isumaniujumi nalauttaarijauvuq sivulliujjautitauningani tunisiniujumi tariurmi namunngauninginni pijittirautini, 
suurlu qaujisarniujumi uukturaijumi amma unikkaarijumi imaqutaujunut, sikuiqsiniujumi, amma ikajurutini 
namunngauniujumi, Inuit Nunangannut, kisiani maannaujumi ilaqanngilaq iliqqusimut atuutilingni tariurmi 
iniujuni tamakkikasaktumi Inuit Nunanganni kisiani tautuktatuaqakainnaqpuq niuvirviqarviujunut 
umiarjuakkuuqtittinirmi pijarialinginni. Ukiuqtaqtumi-turaangajunut maligaliangusimajuq atuutiqaqtumi 
umiarjuakkuuqtittinirmi Inuit Nunanganni ilaqaqpuq Ukiuqtaqtumi Imanginni Sururutaujuni Nuqqaqtittinirmut 
Maligaujumi66 ammalu Ukiuqtaqtumi Umiarjuakkuuqtittinirmi Sururutaujuni Nuqqaqtittinirmut Maligaralaanit,67 
kisiani aturniqatuinnaqpuq Uangnami Kanatami Umiarjuanut Ingirraniujumi Pijittirautini Inigijangani68 
ilautittinngittumi ilanganni Inuit Nunanganni, piluaqtumi Nunatsiavuup tariurmi iniujuni. 

Iluliqarunnarninganut pijunnaraangat, Inuit ilauqatauvakput piujumi umiarjuani aulattinirmi ilaqaqtumi 
pigiarutaujunit angigligiaqsirnimut ikajurutiksani namunngauniujuni, piusigiaqtittinirmi tariurmi 
aajiiqatigiingniujumi amma ingirrajunut pijittirautini, amma aulattinirmi imaqarviujuni piuniqsaunirmi; Inuit 
ikajuqsuisimavut angigligiaqtumi qaujisaqtauniujumi amma atulittitauningani iluliqarunnarninganut kiunirmut 
piruqpalliajuni pijarialingni umiarjuani ingirraniujuni takuksauningani quvvariarniujumi.69 Inuit 
ikajuqsuinginnaqput makimatitaugunnaqtuni Ukiuqtaqtumi-pijunnarniujumi umiarjuani ammalu pimmariujuni 
piliriniujuni sivummuarijauninginni paurmi mikłigiaqtittiniujumi nunarjuami umiarjuakkuuqtittinirmi 
2050-ngurasungningani ikajurnirmut tikiutininginni niriungniujumi 1.5°C turaagaksangani angirutausimajumi 
26-ngani Katimaniujumi Piliriqataujuni Katimaniujumut Silaup Asijjiqpallianingani.70 Inuit Ukiuqtaqtumiuqatigiit 
Katimajingit pilauqput aaqqiktausimajuni titiraqsimaningatigut uqaqatiqarniujumi qanuilinganingani 
Silarjuarmiulimaanut Nunarjuami Tariurmi Katujjiqatigiingujunit Tisipiri 2021-mi ammalu maannaujumi 
piruqsaivut piliriniujumi ilisimainnarniaqtumi ilagijauninginni 2023 isuani.71 Piliriniujumi Inuit 
Ukiuqtaqtumiuqatigiit Katimajinginnut nunarjuami umiarjuakkuuqtittinirmi ammalu Nunarjuami Tariurmi 
Katujjiqatigiingujunit ikajuqsiqtauvut Inuit-Kingmut Piliriqatiqarnirmik Katimajiralaangujuni pilirijuni 
katinnganiujuni turaagaksangit nalunaiqsinirmi katinnganiqattiaqtumi piqujaqtigut aaqqiktausimaninginnit, 
ikajuqsuinginnarnirmi paurmi mirłigiaqtittiniujumi nunarjuami umiarjuakkuuqtittinirmi umiarjuani (amma 
mikłigiaqtittinirmi aktuiniujuni uqumaittuni uqsuangluni nuqqaqtittiniujumi Inuit nunanginni), pilirinirmi 
tikiutinirmut imaup ataani nipini kigliqaqtitauninginni umiarjuarni, ikajuqsuinirmi mikłigiaqtitauningani umiarjuani 
sururutaujuni (kajurmi imarmi aniatittiniujuni, auktajuuni, amma pagvisaarijuni uumajuit ajjigiinninginnit), amma 
saqqitittinirmi attananngittumi umiarjuakkuuqtittinirmi isirviujuni. 

5.3 Tariurmi Attanajjaiqsimaniq ammalu Sapummijikkut – Piviksaqarniujunit ammalu 
Aksururutaujuni Inuit Nunanganni 

Piliriniqput nalunaiqsinirmi, nauttiqsurnirmut, ammalu sapujjisimanirmi iliqqusittinni ammalu najuganginnillu 
silaqutinginnillu qaujisarnirmi aktuqtausaraittumi sigjaqpasingmi amma tariurmi iniujuni kajusiinnaqpuq. Inuit 
nunalingit takuvut tamakkini suliniarniraijuni amma ulurianarutaujuni saqqititaujuni angiglivallianginnaqtumi 
nalunaqtumi nunarjuami pijumaniujumi Inuit Nunanganni tariurmi avatingani ilaqaqtumi pularaqtulirinirmi amma 
niuvirviqarviujunu iqalulirinirmi. Kisiani, quvvaqpalliajuni atuqtauniuvaktuni umiarjuani ingirraniujuni 

angigligiaqtittivuq qanuinniutuinnariaqaqtuni pijariaqaqtittijumi paqsainirmut ammalu sapujjinirnut ilauninginni 
amma avatimut kiuniujumi naammaktuni piggujjijiujuni. Maannaujumi iluliqarunnarninganut kamagijaqarnirmi 
mikittuutikuluugaluaqtillugu paqsainirmut ammalu sapujjinirnut qanuinniujuni aksuruqtitaulauqpuq, amma 
pijarialiit piruqpallianginnarniaqput amma nalunaqsivallialutik inugiangnivut piruqpalliatillugu amma 
pulararnirmi umiarjuani ingirraniujuni angiglivallianingani.72 Pinajuinnarniujumi amma aaqqiktauningani 
nangminiq inungnut kiumanirmi aksururutaujuni pijarialingni ikajurutiksaqaluanngittunut uuktuutittiavauvut 
akiliqsuqtaunani ikajuqtini aksururniujuni amma ajunnginniujuni angunasuktuqutittinni, nunalingni paqsainirmut 
ammalu sapujjinirnut katinnganiujuni, amma Inungni ilagijaujuni Kanatami Unataqtuksannguani ammalu 
Kanataup Imanganni Mianiqsijiit Ikajuqsuijiujuni (CCGA). Amisuni Kanatamiutani quaqsaarajaqput ilittinirmi 
paqsainirmut ammalu sapujjinirnut kiuniujut nunagijattinni qaiqujaujariaqarninginni tausan-nginni maijusni 
ungasiktigujumi. Nunaliit atuqpaktangit aulajunnaqullugit paqsainirmut ammalu sapujjinirnut ammalu avatimut 
kiuniujuni Inuit Nunanganni pitaqanngilaq uvvaluunniit naammanngiluaqpuq piuniqpaangujumi. Inuit 
maannaujumi qiniqput piliriqatigiinniujuni titirarnirmut ukuninga pijaujarialingni ammalu kiunirmut ukuninga 
aksururutaujuni sivummut-isumaniujumi, aulataujumi, tamakkiumajumi-inuuqatigiingujuni atuagarnut 
kiuniujuni. 

Inuit ajjigijaunngittumi pijumaniqaqtillugit saqqippalliajuni paqsainirmut ammalu sapujjinirnut, avatimut 
kiuniujuni, amma tuavirnaqtumi aulattiniujumi pijarialingni, tukisinaqpuq ukua atuagarni iniujuni 
ungavariarningani amma pijariaqaqtumi aulataujumi amma tauqsiijunnarnirmut amma atuutiqarnirmi 
tusagaksani turaagarijaujuni. Kanata angijummarialungni paqsainirmut ammalu sapujjinirnut kamagijaqaqput 
Ukiuqtaqtumi ilaqaqtumi asinginni Ukiuqtaqtumiuqatigijaujuni atuqpaktuni ajjipalunginni pitaqanngiluaqtuni 
paqsainirmut ammalu sapujjinirnut piqutigijaujuni.73 Pijjutiqaqtumi katiqsuqtauvalliajunut kiinaujanit 
tuqquqtausimallutik piruqpalliatitaujunit Imaalungni Sapujjausimaningani Parnautimit, iluliqarunnarninganut 
Kanataup Imanganni Mianiqsijiit Ikajuqsuijiujuni Inuit Nunanganni angiglivalliavuq kisiani suli pijariaqaqpuq 
angipałuktumi ikajurutiksaqarnirmi. 

5.4 Tariurmi Nunaliit Atuqpaktangit Aulajunnaqullugit Ilakuuninga Inuit Nunangani 

Tariurmi nunaliit atuqpaktangit aulajunnaqullugit Inuit Nunanganni kigliqarjuaqpuq. Tamarmigalangni ilikkuani 
piqutini tunijauvaktuni nunalittinnut uvanngaasuunguvut pillariujumi “umiarjuakkuuqtitauniujuni” uvvaluunniit 
arraagutamaami tariurmi tunisikkannirniujuni aulataujuni tikitittivaktuni umiarjuani tamakkigalangnut 
nunaliujunut angilaangani marruiqsuqtumi pingasuiqsuqtumilluunniit qitiani Juuniup nunnguani amma 
Uktupiriup nunnguani tariup sikunga amma silangani qanuinniujuni pijunnaqtittiguni.74 Pitaqanngiluarningani 
tulaktarvik niuraivvituinnarnilluunniit tamakkigalangni Inungni nunaliujuni aktuiniqaqpuq tamakkini 
attanajjaiqsimanirmi amma atuutiqattiarningani ukunani aulatauniujuni. Tulaktarvik niuraivvingni pijariaqaqput 
pijunnaqtittituinnaunngittumi umiarjuaqarniujumi aulatauniujuni kisianittauq piusigiaqtittinirmi tulaktarnirmi 
niruagaksaujuni nunalingni iqalliarnirmut umianut amma paqsainirmut ammalu sapujjinirnut umianut. 
Tamakkigalat, tamakkiunngikkuni, tariurmi nunaliit atuqpaktangit aulajunnaqullugit pitaqanngittuni Inuit 
Nunanganni pijariaqaqput angipaluktuni nutaannguriaqtitauniujuni. Tautukługu, Kalaałłit Nunaanni 
angajuqqaaqarvingani nunalipaujami Nuukmi angigligiaqtittisimavuq itijumi tulaktarvingani maannalisaujumi 
arraaguujuni amma maanna puuqarvingmi pilirivviqaqput amma iluliqarunnarninganut tulaksinirmi 
qassigalangni umiarjuani atauttimi. Nunaliit atuqpaktangit aulajunnaqullugit Nuuk tulaktarvingani 
anginiqsammariuvuq taissuminga nanijauvaktumi taikaniluktaaq tamakkiumaningani Inuit Nunanganni. Kisiani 

Nuukmi itijumi tulaktarvinga tulaktarvituangunngilaq nunaliit atuqpaktangit aulajunnaqullugit Kalaałłit 
Nunaanni. Nuukmi tulaktarvinga ikajuqsiqtauvuq 95-ni tulaktarvinit tamakkiqtuni, mikilaanga iluliqarunnaqtumi 
33-miitami umiarjuami 3-miitami ikkanniqaqtumi.75 

Maannalisapalungmi tariurmi nunaliit atuqpaktangit aulajunnaqullugit katiqsuqtauvalliajunut kiinaujanit 
tuqquqtausimallutik piruqpalliatitaujunit Inuit Nunanganni kajungiqsainiulluni pigiarniuvuq. Ukua 
katiqsuqtauvalliajunut kiinaujanit tuqquqtausimallutik piruqpalliatitaujunit kiinaujaqaqtittisimavut 
kajusiinnaqtumi nappaqtirinirmi mikittunut umiarnut uqquanilingnit (SCH) ammalu itijumi tulaktarvingmi 
Iqalungni, ammaluttauq mikittunut umiarnut uqquanilingnit ammalu quliriiliqpalliajuni saniraujumi angijunut 
umiarjuani Qikiqtarjuarmi ammalu Mittimatalik, Nunavummi. Kanataup sivulliqpaangani amma Ukiuqtaqtumi 
sigjaqpasingmi sapujjinirmi umiaqarvituanganni maannalisaujumi aulataulilauqpuq Kangiqłiniq, Nunavummi. 
Kisiani, nunalivut piruqpalliatillugit amma umiarjuakkuuqtittinirmi ingirraniujuni amma paqsainirmut ammalu 
sapujjinirnut qanuinniujuni unuqsivalliatillugit, amisukkannialungni piliriangujariaqaqput kiunirmi Inuit 
Nunanganni piruqpalliajumi tariurmi nunaliit atuqpaktangit aulajunnaqullugit pijarialinginni. Asinginni-
nunalingni tariurmi katinnganiqarniujumi parnagutaujumi pijariaqallaringniuvuq. Pijariaqarniujumi 
angigligiaqtittinirmi kiinaujjaksanirmut pitaqarunnarningani nunalingni amma aviktuqsimajunut 
kiinaujjaksaniujuni turaanganiqallarikpuq angigligiaqtumi tariurmi nunaliit atuqpaktangit aulajunnaqullugit 
katiqsuqtauvalliajunut kiinaujanit tuqquqtausimallutik piruqpalliatitaujunit. Pijunnannginniujumi pinirmi 
umiarjuani usingaijainiujuni, kigliqaqtumi tariurmi tunisikkannirniujumi nunaliit atuqpaktangit aulajunnaqullugit, 
umiarjuani pijittiraqtauninginni, uvvaluunniit kigliqaqtumi niuvirviqarviujunu iqalulirivvingni iglurjuani 
nuqqaqtittisuunguvuq angigligiaqtauninginni nunalingni kiinaujjaksaniujuni. Tamakkigalat pitaqaqpagiiqtuni 
niuvirviqarviujunu iqalulirinirmut nangminirijaujuni aulataujuni Inuit Nunanganni Inungni-nangminirijauvut, 
mikittummarikulungmi pijaujuni piliriangujunnaqput Inuit Nunanganni, tamakkigalat pijaujuni aullaqtitaullutik 
niuvirviqarviujunu niuviaksaujaqtulirlutik, ukuangugajuktunut United States, China amma Japanmut.76 

Pijariaqarniqaqpuq parnagutaujuni, sivuniksamut-sivummuariniujumi, asijjiqpalliatittiniujumi 
katiqsuqtauvalliajunut kiinaujanit tuqquqtausimallutik piruqpalliatitaujunit kiunirmut tariurmi nunaliit 
atuqpaktangit aulajunnaqullugit nalimunnginniujuni, ilaqaqtumi kigliqarjuaqtumi qarasaujatigut 
katinnganiqaqtittiniujumi, ikajuqsuijumi akuniujumi-nangirniqaqtumi kiinaujjaksanirmut kutungningani Inuit 
Nunanganni amma nuqqaqtittijumi tariurmi qaujisarniujumi amma pillariujuni paqsainirmut ammalu 
sapujjinirnut aajiiqatiqarniujumi. Qarasaujatigut katinnganiqarniujumi tamakkigalangni Inuit Nunanganni 
pijunnanngigajukpuq amma sukkaiłłuni. Inuuvituaq Inuvialuit Nunataarasuarnirmut Aviktuqsimaniujumi 
maannaujumi katinnganiqaqpuq Kanataup vaipa aaptikmi pilirijinut tusaumaqattautiqatigiigutimut uvuuna 
Mackenzie Valleymi Kasuqatigiiksimajjummi ilijaulauqtumi 2017-mi.77 Taimannaunngittutitut asinginni 
Ukiuqtaqtumi nunaujuni, Kanata suli sivulliujjitisimanngilaq katiqsuqtauvalliajunut kiinaujanit 
tuqquqtausimallutik piruqpalliatitaujunit vaipami nunaliit atuqpaktangit aulajunnaqulluginnit Kanataup 
Ukiuqtaqtungani, kisiani maannalisaujumi unikkaaliangujumi pivalliatittinirmi Kanataup Tungujuqtumi 
Kiinaujjaksaniujumi Parnagutinganni nalunaiqsiniujuni gavamatuqakkut katiqsuqtauvalliajunut kiinaujanit 
tuqquqtausimallutik piruqpalliatitaujunit Sedna Kasuqatiqarniujumi tunisinajaqtumi vaipa aaptirmi 
katinnganiqarniujumi Nunavummut, ammaluttauq ilanginnut nunaliujunut Nunatsiavummi78 sulinirarniujumi 
pijunnattiaqtumi, sukkajumi qarasaujatigut katinnganiqarniujumi ungasiktumut-tikiutiniqaqpuq amma 
nalimutitaujunnaqpuq piusigiaqtittinirmi atuinnaqarnirmi ilinniarnirmut, qaujisarnirmut, pillariujuni pijittirautini, 
amma kiinaujjaksanirmi pivalliatittinirmi piviksaqarniujunit angipaluktumi mikłigiaqtittijunnaqtumi 
arraagutamaat kiinaujani atuqtauvalliajuni amisuni iniujuni Inuit Nunanganni.79 

Piruqpalliajumi paqsainirmut ammalu sapujjinirnut, avatimut kiuniujumi, amma sapummijikkut amma 
pijunnarnirijattinni akaunngiliurutaujuni angigligiaqtittivuq pijariaqarniujumi uummariktuni qassigalangni-
pijjutilingni nunaliit atuqpaktangit aulajunnaqullugit sanajauniujuni. Angijuni katiqsuqtauvalliajunut kiinaujanit 
tuqquqtausimallutik piruqpalliatitaujunit mikittunut umiarnut uqquanilingnit ammalu itijumi tulaktarvini 
taikaniluktaaq Inuit Nunanganni pillariuvut attananngittumi ammalu makimatitaugunnaqtuni tariurmi ammalu 
sigjaqpasingmi aulataunirmi qanuiliuqtaujunit. Tautukługu angigligiaqtumi anginingani amma taimaigajuktumi 
piqsiqpallianiuvaktuni, tunisiniujumi attananngittuni uqquanilingnit pijunnaqtittiniaqpuq nunalingni 
kiinaujjaksaniujuni piruqpallianingani (piluaqtumi nunalingni-tunngavilingni amma Inungnit aulataujuni 
niuvirviqarviujunu iqalulirinirni) amma piusigiaqtittiniaqput niqiksaqattiaqtittinirmi angigligiaqtittijumi 
attanajjaiqsimaningani tunisikkannirniujuni aksururutaujuni, ammaluttauq attanajjaiqsimanirmi Inungni 
angunasuktiujuni. 

5.5 Tariurmi Qaujisarnirmi ammalu Nauttiqsurnirmi – Pilirittiarniujut ammalu Ilakuuniujut 

Inuit ilisaqsivut angijuni ilakuuniujuni tunngavigijaujumi qaujimaniujumi sigjaqpasingmi amma tariurmi iniujuni 
Inuit Nunanganni amma tuavirnarningani saqqitittinirmi parnagutaujuni qaujisaqtaunirmi sivulliutijauqujaujuni 
tautukługu tariurmi uumanirijanginnuungajunut sukkajumi asijjiqpalliavut pitaqarningani pitaqainnarniaqtumi 
qanuinniujuni uumajunut aanniaqarnanngittulirinirmut amma niqiksaqattiaqtittinirmi. Nalauttaarijauniujut 
angijuni mikłigiaqtitauniujumi uugarni unurninginni tikippalliajuni arraagugasani aktuillarigunnaqput 
pimmariujuni uumajuit ajjigiinninginnit angunasukpaktattinni niqiksariniaqtattinni. Qaujisainiujut 
takuksautittisimavagiiqput tariup sikungani amma imaup uunarningani niglasungningani asijjiqpallianingani 
turaaqtittisimaanikpuq sikumi-atuqpaktuni puijiujuni, tingmiani, amma iqalungni pitittijumik asijjirniujuni 
arraaguup ilanganni angunasungniujuni.80 Pillariujuni tusaqtaujuksani tunngaviuvuq isumaliurittiarniujumi, 
amma pillariuvuq qaujisarniq amma qaujisarnirmut katimajjutiksaujut Inuit Nunangannut sigjaqpasingmi amma 
tariurmi iniujuni aaqqiktauninginni Inungni. Katujjaullutik piviksaqarniujunit parnagutimut kiunirmi 
qassigalaujuni tariurmi parnainiujumi, tariurmiutani iningani ujjirusungniujumi, amma tariurmi nauttiqsuinirmi 
pigiarutaujunit pijunnaqput kisiani saqqippalliavut qassigalaujuni sivuniujuni. Kanatami Inungnut Parnautiujuq 
Qaujisarnirmut (NISR) ammalu atuliqtittinirmut parnautinga tukisinattiaqtumi nalunaiqsivuq aqqutingata 
nunannguangani ikpigusuttiarnirmi Inuit qaujisarnikunginni nangminiq-isumaliurinirmi.81 

Pitaqaqpuq ajurnaqtumi amma piruqpalliajumi aksururutaujumi kiunirmi angijuni titiraqsimajuni 
qaujisaqtaunikuni pijariaqarniujuni tariurmi iniujumi parnainirmi Inuit Nunanganni.82 Angininga ammalu 
nalunarninga Inuit Nunanganni tariurmi uumanirijanginnuungajunut pijariaqarniaqput katitausimaju tariurmi 
uumanirijanginnuungajunut-tunngavilingni aulattiniujumi. Tukisiumanirmi akuniujumi asijjirniujumi 
aaqqiksuqsimaninganni, sanasimaningani, amma aulaningani Ukiuqtaqtumi tariurmi 
uumanirijanginnuungajunut aksururnarjuaqpuq. Aksururutaujumi tariurmi qaujisarniujumi amma 
nauttiqsurnirmi Inuit Nunanganni ilagiaqtitauvut sukkajumi avatimut asijjiqpallianinganut, nalunaqtittisimajumi 
aksururutaujuni katiqsuinirmut amma tukisiumanirmut ajjigiinnginniujuni asijjiqpallianirmi amma 
tunngavigijaujuni tusaqtaujuksani. Imaaluvut uunaqsivalliangmata marruilluaqtumi sukkaniujumi amiakkungani 
nunarjuap imaalunginni amma tariup sikunga saaglivalliavuq, ikaluit amma puijiujut attingniqsaujumi sanimut 
ukiuqtaqturmuaqpalliatittivuq aktuiniujuni Ukiuqtaqtumi uumajuit ajjigiinninginnit. Qaakkanniagut, qitiqpasiani 
Ukiuqtaqtumi Imaalungani amiakkuvuq atausiujumi qaujisaqtaunikilaangujumi imaqutaujuni nunarjualimaami. 
Inuit kiggaqtuqtauvut maligatigut attungiqsimajumi nunarjuami qitiqpasiani Ukiuqtaqtumi Imaalungani 

Angiqatigiingniujumi uqallangniujumi sananirmut qaujisarvingmi piliriangujumi tamakkiumajumi ilaqaqtumi Inuit 
qaujimajanginni. Iqalut amma puijiujut tunngavigijaujumi Inuit niqinit pilirijjusiujuni amma iliqqusimut 
nuugajukput ungasiktummarialungni aviktuqsimajunut amma nunarjuami kigliujunut. Nalimutittiniq 
tunngaviujuni atuluaqtailimatittinirmut amma jagajjairiniujumi tunngaviujuni makimatitaugunnaqtuni aturnirmut, 
piluaqtumi saqqititauningani amma aulatauninganni tariurmi sapujjausimajunut iniujunut pimmariuniaqpuq. 
Inuit piuniqpaangujumi-atuqtauvaktuni uuktuutiqaqput uqausiqarnirmi uvani iniujumi nalunaiqsijumik 
pimmariujumi piliriangani amma iluliqarunnarninganut pijarialingni nunalingni aulattinirmi aaqqiktausimajuni 
(aulattinirmi, ilinniarnirmi amma pilimmaksarnirmi piviksaqarniujunit, iqqanaijaaqarnirmi, asingillu) amma 
piliriangali nunalingni tamakkini piliriniujuni aulattiniujumi tariurmi sapujjausimajunut iniujunut. 

Angijummarialungni ilakuuniqaqpuq qaujimanittinni tariurmi avatingani Inuit Nunanganni ilaqaqtumi 
pitaqanngiluarningani sivulliqpaujuni iqqangani qaujisarniujuni siliktuni iniujuni ammalu, piluaqtumi, 
sigjaqpasingmi iniujuni, sigjaup qanigijangani aviktuqsimaniujuni, akuarni, tasiujarni, amma kangiqłuni 
pillariujuni Inuit inuusirijanginni. Silaup asijjiqpallianingani amma kajusiinnaqtumi ungasiktumi usikattarniujumi 
ilanginni surujunnaqtuni ilaqaqtumi ilanginni nutaangujuni nanijaujuni Inuit Nunanganni, piruqturalaat 
takuksaunngittut imaanirmiutat amma tisijumit qaalit imaanirmiutat uumajuit ajjigiinninginnit aktuqtausaraipput 
asijjiqpalliajumi tariup sikungani qaangani amma katiqsuqpallianiujumi surujunnaqtuni imarmiutani qupirrunit. 
Una aktuiniqarivuq iqalungnut amma puijinit Inuit nirivaktanginni amma piruqpallialluni isumaaluutauvuq. 
Piliriaksaqarjuaqput tukisiumanirmi tariurmiutarnik iqalungnik unurninginni atuqtauvaktuni, namiinninginni, 
amma qitiani-uumajuit ajjigiinninginnit piliriqatigiingniujuni ilaqaqtumi nunamik ungasingningani iqalungni, 
Kalaałłiit Nunaanni qaliralik, angmagiat, ammaluttauq Atlaantik amma Pasivikmi hiaring. Suli kigliqaqtumi 
tukisiumaniqaqpuq qanuq ungasiktigijumi majuqpaktuni iqalungni ingirravangninginni sigjaqpasingni; una 
uumajuit ajjigiinningit pimmariuvuq Inungnut niqiksaqattiaqtittinirmi. Pillariujuni ilakuuniqaqpuq nalunaiqsinirmi 
pimmariujuni qiturnngiurniujumi, qimirinirmut, amma nuqqarviulaukaktuni iniujuni, ammaluttauq utiqtarviusuuni 
isirviujuni amma qangattarviuvaktuni tariurmi tingmianut. Mikittumi titiraqsimajuni qaujisaqtaunikuni 
pitaqarningani uvvaluunniit pitaqannginniujumi amisuni puijinit uumajuit ajjigiinninginnit ammalu inigivaktangita 
pijarialinginni ilaqaqtumi arvit, qakuqtaq qilalugaq, allannguat qilalugaq, nattit, ammalu aivirni. Tariup sikunga 
qaujisarniujumi Inuit Nunanganni aksururnarjuaqpuq akingani pilirinirmut qaujisarniujumi ungasiktumi tariurmi 
iniujuni amma asiaguuqtumi qaujimaniujumi amma pilirijjusiujuni pijariaqaqtumi aulattinirmut avatiujumi 
aulataujumi tariup sikunganni, angiglivalliajumi ingirravalliajumi amma ulurianaqłuni.83 

Isumaginagu ukuninga aksururutaujuni Inuit pivalliatittiqatiqaqsimavut pijuminattiaqtumi amma akuniujumi 
tariurmi qaujisarniujumi amma nauttiqsurnirmi piliriangujuni. Qakuqtaq Qilalugarnut Nauttiqsuinirmi 
Piliriangujuq Hendrickson Qikiqtangani Inuvialuit Nunataarasuarnirmut Aviktuqsimaniujumi 
uuktuutittiavauvuq.84 Una piliriniujuq ungavariaqsimavuq saqqitittiqatiqarniujumi qaujimaniujumi 
tunngaviqaqtumi inuvialuit qaujimaninginni amma angunasungnirmut atuqtauvaktuni amma qaujisarnirmi 
qaujimaniujumi aulattinirmut qakuqtaq qilalugarni unurninginni(nut) Inuvialuit Nunataarasuarnirmut 
Aviktuqsimaniujumi, pimmariulluni niqini uumajuit ajjigiinninginnit Inungnut. Qaujisarnirmut umiarjuaq Ludy 
Pudluk maannaujumi pilirivuq sigjaqpasingmi iqalulirinirmi qaujisarniujumi Nunavummi. Una umiarjuaq 
ilaqaqtumi inuit qaujimajanginni atuqtauvuq tukisiumattiakkannirnirmut ikalulirinirmi ikajurutiksani Qikiqtani 
aviktuqsimaniujumi. 

Sivulliqpaujumi taimaittumi inungnut aulataujunit Inuit Nunanganni qaujisarnirmut piliriangujumi, Inuit 
Qaujisarnirmut Pilirijjutit,85 ammalu Kanatami Inuit Nunanganni King Nunaqutinginni Ukiuqtaqtumi (CINUK) 

qaujisarnirmut piliriangujumi86 sivunianiipput Inungnut aulataujunit amma pivalliatittiqatiqaqtumi qaujisarnirmut 
piliriangujuni. Ammalu akuniujumi ilauqatauniujumi Inungni Qaujisarnirmut Uqaujjijiujuni gavamatuqakkut 
Uangnami Surujunnaqtuni Piliriangujumi87 ammalu ArcticNet – Kasuqatigiiksimajut Pilirivvit Piuniqpaangujumi 
Kanatami88 aktuiniqaqsimavuq turaanganiujumi Kanataup Ukiuqtaqtumi qaujisarnirmut amisunut arraagunut. 
Qaakkanniagut, Inuit ilauqatausimavut sigjaqpasingmi-tunngavilingni qaujisainiujuni taimanngani 1950-nginni, 
ikajuqsuillutik pillariujumi qaujimaniujumi nalunaiqsiniujumi pimmariujuni inigivaktanginni amma 
sanasimaningani qaujisainiujumi maliktaujarialingni. Asuilaak, tikippalliajumi Inuit Nunanganni qaujisarnirmut 
atuaganga tukisinaqsitittiniaqpuq inuit niriugijanginni ilauqataunittinni aaqqiksinirmi Kanataup Ukiuqtaqtumi 
qaujisarnirmi katimajjutiksani sivummuarinirmi. 

Kanata piliriaksaqaqput uvuuna Silarjuarmiulimaanut Katimaniujumi Maligaujumi Tariurmi (UNCLOS) 
qanuiliurniqarnirmi atuluaqtailimatittinirmut quttiktumi tariurni ajjigiinnginniujuni inuusiujumi nunarjuami 
ammalu ilaqarnirmi piuniqpaami qaujimaniujumi atuinnaujuni.89 Una pillarinnguqpalliavuq piliriniujumi 
asijjiqpallianginnaqtumi Ukiuqtaqtumi tariurmi avatinganni asijjiqtillugu saqqititauniujumi pagvisaariniujuni 
uumajuit ajjigiinninginnit amma imaalungmi uutarnaqsivallianingani, ilaqaqtumi asinginni pijjutaujuni, 
qanuinniujuni ilautittinirmi Inuit qaujimajanginni qitiqpasiani Ukiuqtaqtumi Imaalungani qaujisarnirmut 
katimajjutiksaujuni.90 Takuksauniqaqpuq umiarjuani ingirraniujuni naksaqsimaaningninganni pagvisaariniujuni 
uumajuit ajjigiinninginnit Inuit Nunangannut, uvuunaujuksaujuq umiarjuarmi imarni kuvivallianiujuni.91 

5.6 Inuit Piliriangani Kanataup Ukiuqtaqtumi Pijunnarnirijattinni 

Inuit-Kingmut piliriqatiqarniujuq ilisivuq nutaangujumi tautuktatuaqakainnarnirmi Inuit Nunanganni amma 
Inungnut atuagarmi sivulliutijauqujaujuni. Inuit ilisimavut uummatingani Kanataup Ukiuqtaqtumi 
pijunnarnirijanginni, kisiani nalimunnginniujumi tuavirnarningani Inungnut kajusituinnanngilaq kisiani 
iluttuqpalliavuqtauq amisunut sivunianuujunut. Kanataup Ukiuqtaqtumi pijunnarnirijattinni tukisinaqtumi 
tukilianguvuq katiqatigiikpangnittinni nunaulluta kiunirmut najuganginnillu silaqutinginnillu qaujisarnirmi, 
kiinaujjaksanirmut, iliqqusimut, amma inuuqatigiingujunut sapumminiujumi Inuit Nunanganni piujuni amma 
sannginirni-tunngavilingmi turaagarijaujuni. Kanataup maannaujumi pitaqanngiluarningani tunngavigijaujuni 
qaujimaniujumi tariurmi avatimut Inuit Nunanganni nuqqaqtittisimavuq pijunnarningani nunaulluni pilirinirmut 
kiuniujumi, katujjaujumi, amma sungiujjiniujumi piliriniujumi kiunirmut nalunaqtumi tariurmi parnainirmi ammalu 
pivalliatittinirmut pijarialinginni Inuit Nunanganni ammalu pilirinirmi parnagutaujuni turaagarijaujuni 
aaqqiksinirmi tariurmi nunaliit atuqpaktangit aulajunnaqullugit, qaujisarnirmi, ammalu nauttiqsurnirmi 
ilakuuniujuni nunagijattinni. 

Kanata niruarumainnaqsimavut pilirinirmi pilirijjusiunngittumi piliriniujumi akuniujukkut unaunngingaaqtumi 
sanguvallianiujumi piliriniujumi “nutaamik” Ukiuqtaqtumi saqqippallialirningani saannganiujumi 
takuksauniqarjuaqtumi silami, katimajirjuangujunut piluaqtumi nunarjuami piliriniujumi amma ikajurutiksanut 
pivalliatittiniujumi sanguniujunut. Tamakkigalat qaujimajirjuangujuni angiqatigiikkaluaqtillugit niriugijaujumi 
Ukiuqtaqtumi pirurjuarningani amma angipaluktumi atuinnaqaqtumi Sullualuk Ualinirmit Qikiqtaalungmut 
Tariukkut Aqqutingani irnngiinakautigimi takuksaunirmiinnginningani, Inuit takuvut pijariaqarniujumi 
maannaujumi parnaksimanirmut kiunirmi Kanataup silataani pijumanirijanginni imarnut Inuit Nunanganni. 
Kanataup iluani imanganni iniujumi angipaluktumi quvvaqtitausimavuq sivummut-isumajunut qassigalangni-
pijjutaujunut tariurmi nunaliit atuqpaktangit aulajunnaqullugit katiqsuqtauvalliajunut kiinaujanit 



 

www.itk.ca - 29 - 

tuqquqtausimallutik piruqpalliatitaujunit, kisiani ukua aksururutaujut angijumi nuqqaqtitausimaniqaqput 
uvvaluunniit sukkaittumi saqqinnirmut. Tukisiumaniq Sullualuk Ualinirmit Qikiqtaalungmut Tariukkut 
Aqqutingani maligatigut akaunngiliurutaujumi naluliqtaugajukput, amma pitaqannginniqaluaqpuq qujaliniujumi 
tunngaviqarningani pijunnarnirijaujuni aulattinirmi ingirraniujumi uvuuna Sullualuk Ualinirmit Qikiqtaalungmut 
Tariukkut Aqqutingani apiqqutaunngittumi kina nangminiqarningani Sullualuk Ualinirmit Qikiqtaalungmut 
Tariukkut Aqqutingani.92 Kanataup piuniqpaangani pilirininganni saimmaqatigiingniujumi Sullualuk Ualinirmit 
Qikiqtaalungmut Tariukkut Aqqutingani maligatigut angiqatigiinnginniujumi qinirnirmut piqujaqtigut 
tukiliarniqarningani United Statesmi amma Kalaałłit Nunaanni. Inuit piliriaqaqput pilirinirmi nalunaiqsinirmi 
piqujaqtigut tukiliattiarningani amma malittiarsimaningani Kanataup piqujangit kajusiinnarniarninginni 
imaqutittinni. 

Saqqititauningani Ukiuqtaqtumi Katimajiujuni, 2008-mi Ilulissat Sulinirarut,93 ammalu Inuit 
Ukiuqtaqtumiuqatigiit Katimajinginnut Sulinirarutingit (takuguk Ilaliujjausimajuq 3) pillariullutik nalunaikkutauvut 
katimajirjuanguniujumi tautuktatuaqakainnarnirmi angiqatigiingniujumi amma inungnut sapummijaunirmi 
Ukiuqtaqtumi.94 Angiqatigiingniq amma inungnut sapummijaunirmi qitiqpasiani sannginirijaujariaqaqpuq 
Kanataup Ukiuqtaqtumi parnagutingani, amma tikiutijaujunnaqpuq kisiani katiqsuqtauvalliajunut kiinaujanit 
tuqquqtausimallutik piruqpalliatitaujunit nunalingni iluliqarunnarninganut sananiujumi amma ilisaqsiniujumi 
Inuit pillariuninginni kajusiinnarunnaqtumik pivallianirmi Kanataup Ukiuqtaqtumi sigjaqpasingmi amma tariurmi 
aviktuqsimaniujuni. Inuit piliriqatiqarumavut Kanataup Gavamanganni sivuliuqtiunirmi piliriangani sukkajumi 
sanguvallianiujumi nunarjuap ukiuqtaqtungani nunarjuangujumi unaunngingaaqtuq pijunnaqtittinirmi 
tupaaqtaukkanniqtumi Niglasuktumi Unatarjuarniujumi isumajuni saalaqarninganni katimajjutiksaujumi 
nunagijattinni. 

Inuit akuniujumi-nangirniqaqtumi piliriqatiqaqput Kanatami Unataqtuksani uvuuna Kanatami 
Unataqtuksannguanit, ilisimajumi taimainngani 1940 nunnguanipaluk. Inungni ilagijaujuni Kanatami 
Unataqtuksannguani ilauqataugajukput Aulatauniujumi NANOOKmi95 arraagutamaat pilimmaksaniujumi 
Kanatami Unataqtuksani, ilisaqsijumi angiglivalliajumi umiarjuani ingirraniujuni tikinniqaqpuq pijariaqarniujumi 
quvvariaqtittinirmi Kanataup iluliqarunnarninganut kiunirmut Inuit Nunangatta angiglivalliajumi tariurmi 
attanajjaiqsimaningani amma sapumminirmut pijarialinginni. Angiglivallianiujumi piliriangani Kanataup 
Imanganni Mianiqsijiit Ikajuqsuijiujuni Ukiuqtaqtumi qujalilluaqput tariurmiutanut piliriangani Kanatami 
Unataqtuksannguani, ammaluttauq nunalingni angunasuktulirijikkunni mikigiarniaqtinullu katujjiqatigiingujuni – 
uvvaluunniit nunalingni nunami paqsainirmut ammalu sapujjinirnut katinnganiujuni Inuit Nunanganni – 
ilaqaqtumi inungni nunaliujuni pimmarirjuangujumi pilirianga nunalingni paqsainirmut ammalu sapujjinirnut 
amma tariurmiutani iningani ujjirusungniujumi aulatauniujuni ilisarijaunngiluaqpangninginni. Tautukługu 
akuniujumi-nangirniqarniujumi ikajuqsuiniujuni Kanatami Unataqtuksannguani Inuit Nunangannut tariurmiutani 
iningani ujjirusungniujumi ammalu angiglivalliajumi piliriangani Kanataup Imanganni Mianiqsijiit Ikajuqsuijiujuni 
Inungni nunaliujuni, angiglivalliajumi pijariaqarniqaqpuq aulattinirmi amma piusigiaqtittinirmi 
tauqsiijunnarnirmut amma atuutiqarnirmi aulatauniujuni piliriqatigiigunnarniarmata tuavirnaqtuqaqtillugu.96 

6. Inuit Atuagangani Iniujut ammalu 
Atuqujaunajaqtuni Qanuiliuriarutinit 

Piruqpallianiujumi pijariaqarniqaqpuq nutaannguriaqtumi amma kiuniujumi maligatigut, atuagarmi, amma 
kiinaujaqaqtitaunirmi aaqqiktausimaninginni ilisaqsijumi Inuit tariurmi aulatauningani, qaujimaningani, amma 
inuuqatigiingujunut pinnarijaujuni. Atuliqtitauningani Kanataup angiqsimaninginni uvuuna Silarjuarmiulimaanut 
Nalunaiqtauningit Pijunnautit Nunaqaqqaaqsimajunut Inungnut Maligarmi pillariuniaqpuq uumunga 
piliriniujumut. Kiinaujaqtaarviuqattaqtunik amma tunisiniujuni uuktuutini sanajaujariaqaqput kiunirmi Inuit 
Nunanganni tariurmi sivulliutijauqujaujuni amma pijarialinginni amma ilisaqsijariaqaqput Inuit pirjuangujumi 
pilirijiuvut aulattiqatauninginni Imaaluup Sapujjausimaningani Parnautingata Uangnami attiktumi-aktuiniujumi 
umiarjuakkuuqtittinirmi isirvingani amma pivalliatittinirmi amma atuliqtitauningani Kanataup Tungujuqtumi 
Kiinaujjaksaniujumi Parnagutinganni. Inuit pinasuaqsimavut tariurmi atuluaqtailimatittinirmut uuktuutiujuni 
ikajuqsuijumi pilirijumi takuksauniujumi anginingani tariurni ilaliujjijumi makimatitaugunnaqtuni atuqtauningani 
tariurmi sapujjausimajunut iniujunut Inungnut. Akuniujumi amma sangusaraittuni kiinaujaqaqtitauniujumi 
angirutaujuni Inungni katujjiqatigiingujuni pimmariuvuq nalunaiqsinirmi iluliqarunnarninganut ilisimaningani 
makimatitaugunnaqtumi aulatauniujumi taimaigajuktumi, igluktut uqallaqatiqarniujuni tariurmi aulatauninganni 
amma atuagani Inuit Nunanganni Inuit Nunataarasuarniujumi Katujjiqatigiingujunut (LCO). Arraagutamaami 
unikkaariniujumi unikkaarijumi tamakkiumajumi-gavamaujuni tariurmi atuagamut turaagarijaujumi Inuit 
Nunanganni piliriniujunnaqpuq qaujisainiujumi amma nauttiqsurnirmi ingirranirijangani sivummuarinirmut 
amma pimmariujumi piliriniujumi atuliqtitauningani Inuit Nunanganni Atuaganganni. Sulikkanniq, nalunaqtuni 
qaujisarniujumi aktuiniujuni nunarjuap nunanganni nuqqaqtittijariaqanngilaq pimmariujumi katujjiqatigiinikkut 
piliriniujumi Ukiuqtaqtumi Katimajiujuni, piłuaqtumi atuliqtitauningani Ukiuqtaqtumi Tariurmi Parnagutini 
Parnautimi97 amma Piliriaqaqtuni Tinijausimajuni Ukiuqtaqtumi Tariurmi Angiqatigiingniujumi98 
ilisaqsiujaarjuktillugit pijarialingni nuqqalaukangniujuni qanuiliuqtaujunit tautukługu Russiami isaaqsiniujumi 
Ukrainemi Vivuari 2022-mi. 

6.1 Uummariktumi Tamakkiumajumi-Gavamaujumi Turaagarijaujumi Pillariuvuq 
Atuutiqattiaqtumi Inungnut-Kanatami Piliriqatiqarniujumi Tariurmi Atuagarmi 
Akaunngiliurutaujuni Inuit Nunanganni 

Kanata sivulliqpaulluni nunaulauqpuq nunarjualimaami atulirnirmi tamakkiumajumi maligaliangusimajuni 
katitausimajuni imaalungmi aulattiniujumi maligannguqtitaugami 1997-mi Imaalungni Maligarmi amma 
pivalliatittilauqput Katitausimajumi Imaalungmi Aulattinirmi Parnautimi Tariurjuarmut.99 Tamakkit Inungnut 
aulataujunit amma pivalliatittiqatiqaqtumi tariurmi parnainirmut ilisinirmi sanajauvallianirmut ilisimaniujuni 
tamakkiumajumut tariurmi iniujumi parnainirmi Inuit Nunanganni uvuuna qassigalangni katitausimajuni 
sigjaqpasingmi amma tariurmi aulattiniujumi pigiarutaujuni. Kanataup Ukiuqtaqtunga tariurmi piliriaksani 
ammalu pijittirautini atuutiqattiarunnaqput tukiliangugutik ammalu tunijaulutik Inuit Nunanganni piliriqatiqarlutik 
Inungni. Inuit qaujimalaanguvut pijjutiqaqtumi akaunngiliurutaujuni aktuijuni nunagijattinni amma 
inuuqatigiingujuni, amma pijumaniqalaanguvugut pivalliatittinirmi amma ungavariaqsinirmi aaqqigutiksani 
ikajuqsiqtaujuni, pivalliatitaujuni, amma tunijaujuni Inungni. 

Isumaginagu pillariujumi piliriangani, Inuit saanngainnaqput aulatauniujumi kiinaujaqaqtitaunirmi amma 
iluliqarunnarninganut aksururutaujuni aktuijuni pijunnarnirijaujuni ilauqataunirmi tamakkiqtuni tariurmi 
aulattiniujumi akaunngiliurutaujuni Inuit Nunanganni. Naammaktumi tunijauningani amma pitaqarningani 
sigjaqpasingmi- ammalu tariurmi-tautuktatuaqakainnarnirmi gavamatuqakkut piliriangujuni ammalu pijittirautini 
Inuit Nunanganni aksuruqtitaugivut. Imarmiutalirijikkut Kanatami-Kanataup Imanganni Mianiqsijiit 
Ukiuqtaqtumi Aviktuqsimaniujumi tunngaviujut pijittirarunnaqput pigiarviujunnarningani tamakkiumajumi-
gavamaujuni turaagarijaujumi tariurmi atuagarmi Inuit Nunanganni tautuktatuaqakainnarnirmi 
ungavariaqsinirmi saimmaqatigiingniujumi, ilaliujjinirmi Nunaqaqqaaqsimajunut qaujimaniujunut, atuliqtittinirmi 
ajjigiinnginniujuni-tunngavilingni turaagarijaujumi, piusigiaqtittinirmi aulatauninganut parnaksimaniujumi amma 
tariurmi attanajjaiqsimanirmi (ilisaqsinirmi silaup asijjiqpallianingani aktuiniujuni), tukiliarinirmi pijittirautini 
silataagut niriungniujuni amma piruqpalliajumi pijumaniujumi Ukiuqtaqtumi pijittirautini, amma 
angigligiaqsinirmi piliriqatigiinniujuni Kanatami amma nunarjualimaami.100 

Saimmaqatigiingniujumi aaqqiktausimaninginni aaqqiksuijunnaqpuq pigiarningani piliriniujumi 
aviktuqsimaniujumi kiglingit tukiliangujumi imaalungmi aulattiniujumi piliriqatigiinniujumi ukunani Inungni 
ammalu gavamatuqakkunni, Kanatami aviktuqsimaniujuni, ammalu ukiuqtaqtuni aviktuqsimaniujuni 
ilagijattinni.101 Atuliqtitauningani nutaangujumi Inuit Nunanganni Atuaganganni ajuriqsuijariaqaqpuq 
tamakkiumajumi-gavamaujuni turaagarijaujumi sanajauningani, pivalliatittinirmi, ammalu tunisiniujumi 
tamakkini nutaangujuni uvvaluunniit nutaannguriaqtuni gavamatuqakkut atuaganginni, piliriangujuni, 
pijittirautini, ammalu pigiarutaujunit atuutiqaqtuni Inuit Nunanganni ammalu pivaallirutiqarluni Inungni 
ilaqaqtumi tamaitigut tuksirarnirmut piliriangujuni ammalu taikkununga ikajuqsuijuni Inungni nangminiq-
isumaliurinirmi. 

Inungni ilauqatauniujuni pillariuvuq Kanataup atuliqtitauningani nunarjuami maligaujuni amma atuagani 
aktuiniqaqtuni tariurmi akaunngiliurutaujuni Ukiuqtaqtumi, suurlu taikkua ilagijaujuni Silarjuarmiulimaanut 
Katimaniujumi Maligaujumi Tariurmi, Nunarjuami Tariurmi Katujjiqatigiingujunit, amma Silarjuarmiulimaanut 
Nalunaiqtauningit Pijunnautit Nunaqaqqaaqsimajunut. Inungnut tariurmi pijunnarnirijaujuni 
imailinganiraqtaukkanniqput ukunani Kanatami maligaliangusimajuni ilaqaqtumi, kisiani kigliqarnani, Ilanga 
35-mi 1982-mi Maligarjuarmi Maligarmi,102 Iqalulirinirmi Maligarmi,103 Sigjaqpasingmi Iqalulirinirmut 
Sapujjisimanirmut Maligarmi,104 Imaalungni Maligarmi,105 ammalu Kanatami Umiarjuakkuuqtittinirmi 
Maligarmi.106 Kanata maannalisaujumi nalunaiqsilauqpuq ilagiaqsiniarningani Ukiuqtaqtumi Imanginni 
Sururutiqaqtailimatittinirmi Maligarmi,107 Kanatami Ingirraviujunnaqtumi Imarni Maligarmi,108 ammalu 
Qangatanirmi Qaujisarniujumi Maligarmi,109 Suraksimajuni, Iksinnaqtaujuni uvvaluunniit Attanaqtuni 
Umiarjuani Maligarmi,110 ammalu quvviriaqtittinirmi nauttiqsurniujumi auktajuuni sururutaujuni Ukiuqtaqtumi.111 

Atuliqujaujut 

• Pivalliatittiqatiqarluni aviktuqsimajunut turaangajunut pilimmaksarnirni, ilinniaqtittivalliajumi 
iqqanaijaqtillugit, iqqanaijaaqarnirmi, amma pininganut parnagutaujuni turaangajuni 
angigligiaqtittininganni pitaqarningani Inungni iqqanaijaqtiujuni Gavamatuqakkunni, Kanataup 
Aviktuqsimaniujumi ammalu Ukiuqtaqtumi (FPT) titirarviujuni Inuit Nunanganni ilisaqsinirmi 
pijariaqarniujumi qaakkanniagut igluqariaqarniujumi amma titirarvini iniksaujuni 

• Qimirruluni pivalliatittinirmi saimmaqatigiingniujumi aaqqiktausimaningit sigjaqpasingmi amma 
tariurmi aviktuqsimaniujuni Inuit Nunanganni 

• Saqqitittiluni nutaannguriaqtuni kiinaujaqaqtitaunirmi uuktuutiujuni kiujuni aulatauningani 
iluliqarunnarninganut akaunngiliurutaujuni saanngajaujuni Inungnut nunataarasuarniujumi 
katujjiqatigiingujunut Inuit Nunanganni tariurmi atuagarmut akaunngiliurutaujunut 

• Saqqitittiluni tamakkiumajumi-gavamaujuni turaagarijaujumi ilautittinirmi Inuit tamakkiumajumi-
gavamaujuni gavamatuqakkut tariurmi atuaganut akaunngiliurutaujuni Inuit Nunanganni 

• Pivalliatittiluni tamakkiumajumi maligatigut qaujisainiujumi Inungni tariurmi pijunnarnirijaujuni 
ilaqaqtumi tikippalliajumi Silarjuarmiulimaanut Nalunaiqtauningit Pijunnautit Nunaqaqqaaqsimajunut 
Inungnut qanuiliuriarnirmut parnautinganni 

• Sanngiktigiaqsinirmut Inungni ilauqatauninginni atuliqtitauningani Imaalungni Sapujjausimaningani 
Parnautimit kisuugiaksangani tunngaviqarnirmit kiinaujaqaqtitaunirmi piviksaqarniujunit, ammalu 
unurniqsani tamaitigut nalunaiqsiniujumi tamakkit piliriangujuni ammalu atuagani ilaqarningani Inuit 
Nunanganni piiqsinirmi anginiqsaujumi tukiliarniqaqtumi Inuit Nunanganni Atuaganganni 

• Saqqitittiluni ajjiunngittumi Inuit Nunanganni pilirilutik katinnganiujumi Usikattarnirmut Kanatami 
Tariurmi Uqaujjijiujuni Katimajiujuni 

6.2 Inuit Pijunnarnirijaujuni ammalu Pilirianganni Tariurmi Aulattinirmi Inuit Nunanganni 
Tunngaviqariaqaqpuq Sannginiujumi Kanataup Tungujuqtumi Kiinaujjaksaniujumi 
Parnagutingani 

Inungni pimatuttiariarnirmi uvaniippuq ilikkuangani sungiujjiniujumi ammalu katitausimaju tariurmi 
aulattiniujumi Inuit Nunanganni. Tariurmi pijunnarnirijavut amma piliriangani ilisarijaujariaqaqpuq 
tunngavigijauningani aksururutaujuni tikiutinirmut saimmaqatigiingniujumi Kanataup Tungujuqtumi 
Kiinaujjaksaniujumi Parnagutinganni. Tariurmi aulattiniq Inuit Nunanganni maannaujuq suraksimavuq. Inuit 
ikajuqsuivut nutaangujumi ammalu katitausimaju turaagarijaujuni amisunut sivunianiittuni ilaqaqtumi 
pivalliatittinirmi uumanirijanginnuungajunut-tunngavilingni aulattiniujumi pilirijjutini ilaqaqtumi Inungni ammalu 
Inuit qaujimajanginni iluani ammalu ungataanut Kanataup Kanatami pijunnarniqarnirmit. Inuit 
katujjiqatigiingujut angiqatigiiksimaanikput tariurmi atuagarni akaunngiliurutaujuni nalunaqtuni marruungni 
unurniqsanilluunniit pijunnarniqarniujuni aaqqiksimaniujuni. 

Sururutaujunut akaunngiliurutaujuni angigligiaqtumi pimmariuningani angigligiaqtauningani kiinaujjaksaniujumi 
qanuiliurutaujuni Inuit Nunanganni ilaqaqtumi umiarjuakkuuqtittinirmi mikłigiaqtauniujumi tariup sikungani 
angigligiaqtittivuq nalunarningani amma anginingani umiarjuakkuuqtittinirmi atuqtauvaktuni. Tamakkigalangni 
piliriniujumi Kanataup Gavamanganni Uangnami Surujunnaqtuni Piliriangujumi maanna 
tautuktatuaqakainnaqpuq tariurmi uumajuit ajjigiinninginnit amma imaalungni (imaaluit tunisijiungmat 
surujunnaqtuni ilaqaqtumi auktajuunit). Pijariaqarniujumi piujuni atuagarni parnainirmut turaangajuni 
saqqitittinirmi pijarialingmi ajjigiinngittuni aviktuqsimajunut amma ungavariaqtumi-Kanatami pilirivviujuni 
kiunirmut nalunaqtuni angiqatigiingniujumi aulattiniujumi amma atuliqtitauningagut pijarialingni amma akinginni 
quvvariarniarmata atuutiqattiarningani Kanatami aulattinirmi piliriangujuni mikłigiaqtitautillugit.112 Ilangit Inuit 
nunataarasuarniujuni angirutaujuni tunisivut pilirijjusiujuni aulatauniujuni ikaarniujumi kigliujuni nunanit 
angiqatigiingniujumi amma ikajuqsuijariaqaqput uumunga piruqpalliajumi pijarialingmi.113 Niuvirviqarviujunu 

iqaluliriniqput aktuqtausaraipput aulatauttiannginniujumi iqaluqarninginni, iluani ammalu immingnut, 
aktuqtausaraipput nalunarniujumi piliriniujumi Ukiuqtaqtumi iqalulirinirmi aktuqtauniarninginni silaup 
asijjiqpallianingani, ilaqarniaqtumi pitaqatuinnarialingni asijjirniujuni utiqtaqraktunut atuqtauniujuni amma 
uumajuit ajjigiinninginnit akitturautinirmi. 

Atuliqujaujut 

• Aulaniujut pitaqanngitillugu, ilaqaqtumi Inungni niuvirviqarviujunu iqalulirinirmi isumaliurinirni- amma 
atuagaliurnirmi ilaqaqtumi angunasuktaujunnaqtunut isumaliarijaujunik aaqqiktausimaninginni 
iqalungnut unurninginni Inuit Nunanganni imanginni 

• Ikajuqsuinirmut atuliqtitauningani pitaqaqpagiiqtuni silaup asijjiqpallianingani sungiujjinirmi (CCA) 
parnagutaujuni ammalu pivalliatittikkannirniujumi silaup asijjiqpallianingani sungiujjinirmi 
parnagutaujuni pijariaqarningani 

• Tukiqattiaqtumi ilautittiniujuni Inungni pimmariullutik pijunnarnirijaujuni-tigumiaqtiuninginni 
pivalliatittinirmut ammalu atuliqtitauningani Kanataup Tungujuqtumi Kiinaujjaksaniujumi 
Parnagutinganni 

• Piusigiaqtittiluni pilimmaksarnirmi piviksaqarniujunit ammalu ikajurutiksani atuinnaujuni Inungnut 
tariurmi piliriniujumi 

• Tunisiluni ikajurutiksani pivalliatittikkannirniujumi nunalingni ammalu aviktuqsimajunut avatilirinirmut 
kiuniujumi sivuniksami qanuinniuniaqtumi parnautinit (sigjaup qanigijangani ammalu imaqpingmi) 

• Saqqitittiluni atuagarmi ammalu piqujaqtigut ikajuqsuinirmut Inungnut makkuktuni ajuriqsuiniujuni 
ammalu pilimmaksarnirmi ilauqataunirmi sigjaqpasingmi iqalulirinirmi 

• Pivalliatittiqatiqarluni iqalulirinirmi maligaralaanit malingniqaqtumi Inuit nunataarasuarniujuni 
angirutaujuni 

• Qimirruluni nutaani gavamatuqakkut sapujjausimajuni iniujuni aaqqiktausimaninginni avalusijuni Inuit 
pijunnarnirijaujuni, pinnarijaujuni, amma atuluaqtailimatittinirmut sivuliuqtiunirmut 

• Qimirruluni Inuit Nunangannilimaaq tariurmi sapujjausimajunut iniujumi pilirijinut 
tusaumaqattautiqatigiigutimit aulatauqataujuni Inungni ilaqaqtumi ilagijaujumi amma 
atausinnguqtitauningani nauttiqsuinirmut piliriangujuni, aulataujumi aulattiqatiqarnirmi turaagarijaujuni, 
amma ikajuqsuiniujuni pilirijjutaujunut amma pilimmaksarnirni turaangajuni nunalingni qaujisarnirmi 
amma nauttiqsurnirmi 

• Piliriqatiqarluni Inungni nalunaiqsinirmi tuksiraqtaujumi Kanatami parnagutimik atuliqtitauningagut 
imarmi uumajuit ajjigiinninginnit maligaralaanit ammalu ilaqaqtumi inuit isumaaluutinginni 
pitaqaqpagiiqtuni ammalu sivuniksami Ukiuqtaqtumi umiarjuakkuuqtittinirmi qanuiliuqtaujunit ammalu 
pijariaqarniujumi nauttiqsurnirmut ippaktumi aniatittiniujumi ammalu saluqmaqsaqtauninganni 

6.3 Pillariujuni Tariurmi Qaujisarnirmi, Nauttiqsuinirmi, amma Avatimut Kiuniujumi 
Ilakuuniujut Kiujaujariaqaqput Nalunaiqsinirmi Imaalungni Aulatauningani Inuit 
Nunanganni Ilisaqsijumi Atulimaqatauningani Inuit Iliqqusimut, Inuuqatigingujunut, 
amma Kiinaujjaksanirmut Qanuinngittiarninginni Imaqutittinni 

Tamaitigut angirniqaqpuq Kanataup Ukiuqtaqtumi qaujisaqtauningani nunaliujumi inungnut atuqtauningani 
naammannginningani. Ukiuqtaqtumi qaujisarniujumi katimajjutiksat ilisaqsijariaqaqput itiningani Inungni 
qaujimaniujumi amma sanguniujumi Inungnut aulataujunit amma katujjiqatigiinikkut qaujisarniujumi.114 Inuit 
qatujjiqatigiingujut piliriqatiqaqsimavut aulattiqatiqarniujumi pilirijjusiujuni piusigiaqtittinirmut piliriniujumi 
piliriqatiqarniujumi Inungni angunasuktiujuni, qaujisaqtini, amma aulattijiujuni, ammaluttauq 
angiqsimaniqarniujumi atuluaqtailimatittinirmi amisuujuni uumajuni amma papattinirmi Inuit inuusirivaktanginni. 
Ukua katujjiqatigiinikkut qaujisarniujut amma nauttiqsuinirmi aksururutaujut aktuqtausaraipput 
ilauniqanngittumi papataujumi katiqsuqtauvalliajunut kiinaujanit tuqquqtausimallutik piruqpalliatitaujut 
akuniujumi amma aksururniqanngittumi, piluaqtumi tariurmi uumanirijanginnuungajunut asijjiqtillugit amma 
tamakkit Inuit amma qaujisarnirmut qaujimaniujumi maannamuulingatitaujariaqaqtillugu.115 

Nunaqaqqaaqsimajut inuit qaiqujiniqaqput asijjiqpallianiujumi sanguniujumi pijunnarniujumi amma asijjirniujuni 
qaujisarniq sivulliujjititauninganni, pilirianguluni, amma atuliqtitauningani Ukiuqtaqtulimaami nangminiq-
isumaliurinirmi tunngavigijauluni. Kanatami Inungnut Parnautiujuq Qaujisarnirmut116 aqqutiuvuq tikiutinirmi 
Inuit tauturruuganganni nangminiq-isumaliurinirmi qaujisarniujumi. 2018-mi Kanatami Inungnut Parnautiujuq 
Qaujisarnirmut atuliqtitauningani parnauti tukiliurivuq inuit niriugijanginni qaujisarnirmut piliriqatigiinniujuni Inuit 
Nunanganni ilaqaqtumi kajusiinnaqtumi pivalliatittinirmi Kanatami Inungnut Qaujisarnirmut Atuaganganni.117 

Katitausimajumi tariurmi uumanirijanginnuungajunut nauttiqsuinirmi amma qaujisarnirmut parnautimik Inuit 
Nunangannut tukisinaqtittisimajumi piliriniujumi Inuit aaqqiksuiniarninginni gavamatuqakkut Ukiuqtaqtumi 
qaujisarniujumi sivulliutijauqujaujuni sivummuariningani pivalliatitaulluaqpuq. Una parnauti 
angigligiaqsiniaqpuq piviksaqarniujunit titiraqsimajuni qaujisaqtaunikuni tauqsiijunnarnirmut amma 
atuutiqarnirmi aulatauniujuni pijunnaqtittijumi aviktuqsimaniujumi kiglingit tukiliangujumi parnainirmi ilaqaqtumi 
sungiujjiniujumi umiarjuakkuuqtittinirmi, iqalulirinirmi, amma atuluaqtailimatittinirmut aulattiniujuni amma 
pijunnaqtittinajarivuq pivalliatittinirmi pillariujuni Inungnut titiraqsimajuni qaujisaqtaunikuni, nangminiqarnirmi, 
aulattijunnarnirmi, atuinnaqarnirmi, amma nangminiqarnirmut pijunnarnirijaujuni maligialingni. Mikittumi 
piliriniqaqsimavuq Inuit Nunanganni maannamut tikiłługu pivalliatittiqatiqarluni avatimi nalunaikkutaujuni 
qanuinngittiaqtuni imaalungni, amma saqqippalliajuni piliriniujuni Inungni uqausiqarnirmut Inungnut 
nalunaikkutaujuni. Inuit turaaqtitausimavut uvvaluunniit piliriqatigijausimavut qassigalaujuni tariurmi 
qaujisarnirmi amma nauttiqsuinirmi isumatuniujuni, suurlu nunalingni tariup sikungani nauttiqsurniujumi amma 
nutaannguqpallianiujuni ilutsirutini qaujisaqtauniujuni, aaqqiksuijumi piliriniujumi angigligiaqtittinirmut 
tukisiumanittinni sukkajumi asijjiqpallianiujumi tariurmi uumaniqarviujuni piliriniujumi asijjiqpallianginnaqtumi 
Inuit Nunanganni. 

Inuit Nunanganni Niqiksaqattiaqtittinirmi Parnagutinga uqaqsimavuq Inuit tauturruuganga sananirmut 
makimatitaugunnaqtuni Inuit niqinginni pilirijjusiujumi ilaqaqtumi uumajuni uvvaluunniit niqillattaani ilaqaqtumi 
tariurmi ikajurutiksanit. Sigjaqpasingmi Inungni nunalingit ammalu pillariujumi niqiksaningniujut tariurmi 
ikajurutiksani angilaangujumi ulurianaqtumiipput uqsualungni kuviniujuni Ukiuqtaqtumi ammalu ilikkuangani 
ilagijaujariaqaqpuq kasuqatiqaqtumi Ukiuqtaqtumi tariurmi qaujisarniujumi, nauttiqsurnirmi, ammalu avatimut 

kiuniujumi qanuiliuqtaujunit. Kajusijumi piliriniujumi tukisiumanirmut aktuiniujuni tariurmi sururutaujuni, 
ilaqaqtumi mikittuutini auktajuuni, akuniujumi-nangirniujumi sivulliujjauqujaujumi Inungnut.118 
Takujaulauqsimanngittumi asijjirniujuni Ukiuqtaqtumi tariurmi avatinganni pijariaqaqtittivuq Inungnut 
aulataujunit qaujisaqtaunirmi piliriqatigiinniujuni ilisaqsijuni katitausimajuni qanuilinganingani Inungnut 
aanniaqarnanngittuliriningani amma qanuinngittiarniujumi uumajunut pillariujuni niqinut pilirijjusiujunut amma 
piruqpalliajumi titiraqsimajuni qaujisaqtaunikuni pijariaqaqtattinni.119 Inuit Nunanganni qaujisarnirmut 
piliriangujuq, Inuit Qaujisarnirmut Pilirijjutit, nutaangulluni kiinaujaqaqtitaunirmi pilirianguvuq ilisaqsijumi 
pillariujumi piliriangani Inungni saqqippalliajumi Ukiuqtaqtumi qaujisarnirmut katimajjutiksani.120 

Atuliqujaujut 

• Pivalliatittiqatiqarluni aviktuqsimajunut tariurmi qaujisaqtauniujuni piliriangujuni kiuniqaqtuni angijuni 
titiraqsimajuni qaujisaqtaunikuni ilakuuniujuni amma quttiktumi ajjigiinnginniqaqtumi arraagutamaami 
amma arraaguup ilanganni qanuilinganiujunut Inuit Nunanganni 

• Katiqsuqtauvalliajunut kiinaujanit tuqquqtausimallutik piruqpalliatitaujunit ajjigiiliqtinnasungnirmi 
ammalu piruqpallianingani eDNA imarmi uuktuutaujuni piliriangujuni Inuit Nunanganni 

• Sivulliujjautitauluni pivalliatittikkannirniujumi qaujisarniujumi piliriaksaujuni puijinut ammalu iqalungnik 
unurniujuni pimmariujunut Inuit nirijaksaniqattarnirmut niqiksaniktunut tunngaviqaqtumi qaujisarnirmut 
atuqtaujuni ikpigusuttiaqtumi Inuit iliqqusimut pinnarijaujuni 

• Quvvariaqtittiluni ikajuqsuiniujumi Inungnut pilirianganni aaqqiksuinirmi saqqippalliajuni qaujisarnirmut 
katimajjutiksaujuni ilagijaujuni Nunarjuami Angirutaujumi Nuqqaqtittinirmut Aulataunngittumi 
Quttiktumi Tariurmi Iqalulirinirmi121 qitiqpasiani Ukiuqtaqtumi Imaalungani, tautukługu Inuit tariurmi 
aviktuqsimaniujuni kigliqarningani qitiqpasiani Ukiuqtaqtumi Imaalungani aviktuqsimaniujumi ammalu 
uumanirijanginnuungajunut kasurniqattiarningani 

• Quvvariaqtittiluni ilautittiniujumi Inungni amma Inungni qaujimaniujuni ilagijauningani parnainiujumi 
saqqitaugajuktuni qanuilinganingani Ukiuqtaqtumi Imaalungani amma Qanuilinganingani Atlaantik 
Imaalungmi unikkaaliangujuni 

• Saqqitittiluni piviksaqarniujunit Inungnut ilauqatauninginnu itijumik imarmi qaujisarniujumi Kanataup 
Imanganni Mianiqsijinut amma Kanatami Unataqtuksani Ukiuqtaqtumi Imaqpingmi Nauttiqsurniujumi 
umiarjuani 

• Sanaluni iluliqarunnarninganut Inungnut aulataujunit katiqsuiniujuni tunngavigijaujut nipiujunut 
titiraqsimajuni qaujisaqtaunikuni pimmariujunut puijinut ammalu iqalungnik uumajuit ajjigiinninginnit 
(suurlu Kangiqtugaapik nautiqsurnirmi piliriqatigiinniujuni katiqsuinirmut titiraqsimajuni 
qaujisaqtaunikuni allannguat qilalugarni, qakuqtaq qilalugarni, aivirni, ammalu nataarnanut) 

• Sanaluni maannallariujumi ammalu katiqsursimajuni ilijaukautigijuni nalunaiqsiniujumi pilirijjusiujuni 
(AIS) titiraqsimajuni qaujisaqtaunikuni atuinnauningani ikajurnirmut tukisiumanirmi aviktuqsimajunut 
ammalu nunalingni umiarjuakkuuqtittinirmi aktuiniujuni 

• Atuliqtittiluni inungnut atuinnaqarninginni Avatilirinirmit amma Silamik Asijjiqpallianirmut Kanataup 
(ECCC) Tariurmi Silanganni Tusaqtaujuksani Pijittirautini ammalu Kanataup Imanganni Mianiqsijiit 
Tariurmi Aajiiqatiqarniujumi ammalu Ingirraniujumi Pijittirautini122 

• Sanaluni Inungni Paqqijiujuni piliriangujumi123 makimatitaugunnaqtuni, akuniujumi pilirianguningani 

• Piliriqatiqarlutik Inungni sivulliujjautitauninginni tunngavigijaujut avatilirinirmut qaujisarniujumi (nipinut 
nauttiqsuiniq amma itijumik imarmi qaujisarniujumi qaujisainiujuni) umiarjuakkuuqtittinirmi 
atuqtauvaktuni angigligialaunnginningani angipaluktumi 

• Angigligiaqsiluni iluliqarunnarninganut saqqippalliajuni tuavirnaqtumi kiujiujuni katinngajuni aulattijuni 
Inuit Nunanganni 

• Saqqitittiluni Inungnut turaangajunut Nunaqaqqaaqsimajuni Nunaliujuni Umiarmi Akiliqsuqtaunani 
Ikajuqtini sivulliqpaamik qaujisarutaulluni piliriangujumi124 

• Qimirruluni pitaqatuinnariaqaninganni inugianinngaaqtuni imaup itininganni qaujisarniujumi 
piliriaksaujuni Inungni nunaliujuni pijunnaqtittijumi inungni tariulirijiujuni ikajuqsuininginni 
qaujimaninginni itijumik imarmi qaujisarniujumi ammalu qimirrunirmi pitaqatuinnariaqarningani 
saqqititauningani inuuqatigiingujunut nangminirijaujuni pijjutiqaqtumi uuminga piliriniujumi 

6.4 Uangnami Attiktumi-Aktuiniujumi Umiarjuakkuuqtittinirmi Isirvingani 
Takuksautittijariaqaqput Nunalingni amma Aviktuqsimajunut Inungnut 
Sivulliutijauqujaujuni 

Ukiuqtaqtumi tariup sikunga pijaunasuarniujumi iniuvuq pillariujumi Inungnut pijunnarnirijaujuni amma 
inuusirijanginni. Inuit pilirivalliavut saqqitittinirmi nalimutittiniujumi Inungnut inuusirijaujunut amma tariurmi 
pilirinirjuangujuni pijarialingni Inuit Nunanganni, suurlu tariurmi tunisikkannirniujumi, pularaqtulirinirmi, amma 
ujarangniarnirmi pilirivviujuni. Silaup asijjiqpallianinga naigligiaqpallianiuvuq upirnngaami amma ukiaksaami 
sikuiqsiniujumi pijittirautini, amma aturniqaqtuujaaqpuq qaangiujjinirmi sukuiqsiniujumi pijarialinginni Kanataup 
Imanganni Mianiqsijiit aulatauninginni ulluni Ukiuqtaqtumi amma Atlaantik aviktuqsimaniujuni.125 
Tamakkigalaujuni umiarjuakkuuqtittinirmi ingirraniujuni maannaujumi iluliqaqpuq tunisikkannirniujumi 
umiarjuani, alianaigusungniujumi-umiarjuani, amma pularaqtulirinirmut umiarjuani unaunngingaaqtuni 
nunarjuami niuvirviqarviujunu umiarjuakkuuqtittinirmi umiarjuani, sanasimaniujumi umiarjuani ingirraniujuni 
Inuit Nunangatigut imanganni asijjirjuarunnaqpuq tikippalliajuni arraagugasani. Inuit piujumi isumagijaqaqput 
anginiqsaujumi piliriangani umiarjuakkuuqtittinirmi aulattiniujumi piluaqtumi Inuit sigjaqpasingmi amma 
imaqpingmi pijunnarnirijaujuni.126 

Naammaksivuq ilautittinirmi Inungni nunataarasuarniujumi katujjiqatigiingujunut nutaannguriaqtumi Inuit 
Nunanganni attiktumi-aktuiniujumi umiarjuakkuuqtittinirmi isirvingani pivalliatittikkannirniujumi piliriniujumi, 
piruqsainirmi ajaurinirmi Ukiuqtaqtumi Isirviujuni amma Ukiuqtaqtumi Nipiujuni piliriaksaujumi,127 
ilisaqsisimajumi iliqqusimut amma najuganginnillu silaqutinginnillu qaujisarnirmi angipaluktuni pinnarijaujuni 
ulurianaqtumiittuni nalunaiqtaujuni inungni amma Inungnut aulattiniujumi turaagarijaujut ajjiunnginninginni. 
Atuutiqattiaqtumi Uangnami attiktumi-aktuiniujumi umiarjuakkuuqtittinirmi isirvingani pijariaqarniaqpuq 

taimaigajuktumi piliriniujumi ilisaqsijumi sukkajumi asijjiqpallianiujumi tariurmi uumanirijanginnuungajunut 
piliriniujumi asijjiqpallianginnaqtumi amma aaqqiktauningani titiraqsimajuni qaujisaqtaunikuni 
nangminiqarniujumi akaunngiliurutaujuni katinnganiqaqtumi aturnirmut amma uqausiqarnirmut Inuit 
qaujimaninginni amma qunngiaqtausimaniujunut. Uangnami attiktumi-aktuiniujumi umiarjuakkuuqtittinirmi 
isirvingani sivulliujjijariaqaqpuq pijariaqarniujuni Inungni angunasuktiujuni (imarmut amma sikumi) amma 
nunalingni kiinaujjaksaniujuni, ammalutauq qujagijaqarluni pitaqanngiluarningani ingirranirmut, avatilirinirmut 
kiuniujumi, amma paqsainirmut ammalu sapujjinirnut nunaliit atuqpaktangit aulajunnaqullugit attiktumi-
aktuiniujumi umiarjuakkuuqtittinirmi isirvingani. Nauttiqsurniujumi amma atuliqtitauningagut 
iluliqarunnarninganut pijariaqarivuq sivulliujjautitaujumi Uangnami attiktumi-aktuiniujumi 
umiarjuakkuuqtittinirmi isirvingani, piluaqtumi umiarjuani aniatittiniujuni (ilaurutiksani, uqsualungmi amma 
uqsumi, qirniqtami amma siarnarmi imarmi) saqqitittivuq ulurianarutaujuni uumajunut amma inungnut 
qanuinngittiarninginni. 

Atuliqujaujut 

• Piliriqatiqarluni Inungni nunataarasuarniujumi katujjiqatigiingujunut pivalliatittinirmi aulattiniqarniujumi 
aaqqiktausimaninginni Uangnami attiktumi-aktuiniujumi umiarjuakkuuqtittinirmi isirvingani 

• Saqqitittiluni Inungni piiqsinirmi anginiqsaujumi Imaaluup Sapujjausimaninganni Parnautimi 
Angigligiaqtumi Tariurmiutani Qanuilinganingani Ujjirusungniujumi Pigiarutaujumi128 

• Angigligiaqsiluni piviksaqarniujunit asiaguuqtumi pijittirarnirmut tunisiniujumi uuktuutinit, suurlu 
Kanataup Imanganni Mianiqsijiit-Nunavut Tunngavik Timingat (NTI) Inungnut Tariurmi Nauqtiqsurnirmi 
Piliriangujumi Inuit Nunanganni 

• Piliriqatiqarlutik inungni atuliqtittinirmi siarnarmi imarmi aniatittiniujumi maligaralaanit 

• Ikajuqsuiluni qaujisarnirmi amma maligaralaanit imaup ataani nipini kigliqaqtitauninginni 

• Pivalliatittiqatiqarluni sikuiqsiniujuni atuagani takuksautittijumi Inuit pijunnarnirijaujuni ammalu 
tusaqtaujuksani pijarialinginni (ingirrajunnarnirmut ammalu niqiksaniktunut) 

• Pivalliatittiqatiqarluni ilijaukautigijuni nalunaiqsiniujumi pilirijjusiujuni atuagarmi mikittunut umianut 
aktuiniqanngittumi Inuit niqiksaniktunut pijunnarnirijaujuni 

6.5 Tariurmi Nunaliit Atuqpaktangit Aulajunnaqullugit Katiqsuqtauvalliajunut Kiinaujanit 
Tuqquqtausimallutik Piruqpalliatitaujunit Inuit Nunanganni Parnagutiqariaqaqput amma 
Sivummut-Isumalutik Qassigalangni-Pijjutiqaqtuni Aturniujuni Isumagijauninginni 

Tauturjuarniujumi amma pitaqarningani tariurmi nunaliit atuqpaktangit aulajunnaqullugit ilakuuniujuni Inuit 
Nunanganni kiujaujariaqaqpuq parnagutini amma sivummut-isumaniujumi katiqsuqtauvalliajunut kiinaujanit 
tuqquqtausimallutik piruqpalliatitaujunit kiunirmut mikittunut umiarnut uqquanilingnit, itijumi tulaktarvingmi, 
amma qarasaujatigut aajiiqatigiingniujumi pijarialingni ikajuqsuijumi kiinaujjaksanirmut pivalliatittiniujumi 
qitianiittumi nunalingni ilauqatauniujuni amma pivaallirutini. Angijuni katiqsuqtauvalliajunut kiinaujanit 
tuqquqtausimallutik piruqpalliatitaujunit qassigalangni-pijjutaujuni tariurmi nunaliit atuqpaktangit 

aulajunnaqullugit pijaujariaqaqput. Atuni nunaliujumi Inuit Nunanganni aturniqalimavut tariurmi 
tunisikkannirniujumi aaqqiumatittinirmut pillariujumi tunisiniujumi katinnganiujuni. Qanuiliuriarutini 
piliriangujariaqaqput aturnirmi tariurmi nunaliit atuqpaktangit aulajunnaqullugit katiqsuqtauvalliajunut 
kiinaujanit tuqquqtausimallutik piruqpalliatitaujunit Inuit Nunanganni, sivulliujjautitaulutik mikittunut umiarnut 
uqquanilingnit ammalu itijumi tulaktarvini (ilikkuami uqquaniliit). Katiqsuqtauvalliajunut kiinaujanit 
tuqquqtausimallutik piruqpalliatitaujunit vaipa aaptik pilirijinut tusaumaqattautiqatigiigutini pimmariuvut 
ikaaqsinirmi qarasaujatigut avititausimaniujumi Inuit Nunanganni amma saqqitittiniaqpuq amisuni 
kasuqatiqaqtuni piviksaqarniujunit tariurmi qaujisarniujumi, itijumik imarmi qaujisarniujumi 
nunanngualiurnirmut, amma paqsainirmut ammalu sapujjinirnut asinginnillu qanuiliuqtaujunit. Pillariujuni niqinit 
piliriniujuni nunaliit atuqpaktangit aulajunnaqullugit pijaujariaqarivuq piruqpallianiujumi Inungni-
nangminirijaujuni ikaluliriniujuni isulittitainnarnirmut kiinaujjaksaniujumi kutungniujumi Inuit Nunanganni, amma 
pimmariuvuq niqinut pilirijjusittinnut amma ilautittiniujumi kiinaujjaksanirmut pirurninganut. Inuit pitaqariaqaqput 
qassigalangni kipuni aaqqiksinirmut atuutiqaqtumi amma parnagutaujuni turaagaqarninginni qarasaujatigut, 
usikattarnirmut, amma asinginni akaunngiliurutaujunut. Tunisijunnariaqarivugut nipittinni nami takujattinni 
ulurianarutaujuni amma piviksaqarniujunit amma isumaliuriluta kisuni pijumaniujuni nalimunniqarningani 
Inungnut amma naliat pingittuni. Ikajuqsuiniq pijariaqaqpuq angigligiaqsinirmi ujjirusungniujumi asijjiqpalliajumi 
Ukiuqtaqtumi sapumminirmut piliriniujumi asijjiqpallianginnaqtumi. Inuit Nunangat pijariaqaqpuq isumatujuni 
katiqsuqtauvalliajunut kiinaujanit tuqquqtausimallutik piruqpalliatitaujunit piusigiaqtittinirmi nunaliit 
atuqpaktangit aulajunnaqullugit ajurnanngikkuni tunisilluaqtumi qassigalangni-pijjutaujuni pivaallirutiksanit 
pijittiraqtumi marruujuni unataqtuksani-inutuinnarni pijjutaujunut. Inuit-Kingmut Piliriqatiqarnirmik 
Katimajiralaangujut nunaliit atuqpaktangit aulajunnaqullugit pilirillutik katinnganiujuq ikajuqsuivuq 
aviktuqsimajunut Inungnut sivulliutijauqujaujuni qassigalangni piqutinut nalunaiqtausimaniujunut. 
Qaakkanniagutma Inuit piliriniqaqpuq piliriangani sanguvalliajumi tauqsiinirmut amma usikattaqtauningani 
parnagutaujuni amma naksarluni pimmariujuni isumagijauniujuni atuagarnut uqallangniujuni sapumminiujumi 
Ukiuqtaqtumi tariurmi usikattaqtauningani pilirijjusiujuni. 

Atuliqujaujut 

• Pivalliatittiqatiqarluni tamakkiumajumi naisainiujumi ammalu qaujisainiujumi tariurmi nunaliit 
atuqpaktangit aulajunnaqullugit pijarialinginni Inuit Nunanganni 

• Pivalliatittiluni akuniujumi nangminiqarnirmut uvvaluunniit akitujuutinut parnautini 
kiinaujaqaqtittiniujumi piruqsainirmi silamut asijjikautigijanginningani tariurmi usikattaqtauningani 
nunaliit atuqpaktangit aulajunnaqullugit Inuit Nunanganni 

• Qaujisailuni piviksaqarniujunit amma aksururutaujuni marruujuni pijjutaujuni (inutuinnani-
unataqtuksani) nunaliit atuqpaktangit aulajunnaqullugit sananiujuni Inuit Nunanganni 

• Piusigiaqtittiluni Inungni ilautittiniujumi Kanataup Ukiuqtaqtumi Usikattaqtauningani Atuagarmi 
Aaqqiktausimaninginnit129 

• Pivalliatittiqatiqarluni sikuiqsinirmi atuagarni Inungni nunataarasuarniujumi katujjiqatigiingujunut 

• Nalunaiqsiluni pimmariujuni nunalingni kiinaujjaksanirmut pivalliatittinirmi piviksaqarniujunit 
katinnganiqaqtumi turaagarijaujuni nunaliit atuqpaktangit aulajunnaqullugit sananiujuni Ukiuqtaqtumi 

tariurmi pilirivviujuni (suurlu iqalungni pilirivviujunit) 

• Nalauttaariluni Inuit Nunangatta piruqpallianingani tariurmi tunisikkannirniujumi nunaliit atuqpaktangit 
aulajunnaqullugit pijarialinginni maliktunut arraagunut 50-nut uukturaujaarjuktillugit attanaqsivalliajumi 
ingirrajuni sikumi qanuinningani amma piruqpalliajumi Inungni nunaliujuni 

• Piliriluni parnagutaujumi qaujisainiujumi tusaumatittijjutini pijarialingni tariurmi pilirivviujumi Inuit 
Nunanganni (suurlu nauttiqsurniujumi, paqsainirmut ammalu sapujjinirnut, amma itijumik imarmi 
qaujisarniujumi) 

• Nalunaiqsinirmi Imaaluup Sapujjisimaniujumi Parnautingani Attanajjaiqsimanirmut Pilirijjutaujuni 
ammalu Pigiarutaujumi Nunaliit Atuqpaktangit Aulajunnaqullugit Uangnami Nunalingni 
Pigiarutaujumi130 nalimuttumi ikajurutiksait Inuit nunalinginnit Inuit Nunanganni nalunaiqsinirmut 
piusigiaqtittiningani tariurmi umiarjuakkuuqtittiniujumi ammalu tunisikkannirniujumi pijittirautini 
tamakkit Inuit nunalinginni 

• Piliriluni tunngavigijaujuni qaujisainiujumi uqsualungni kuviniujuni kiuniujumi pilirijjutini, nunaliit 
atuqpaktangit aulajunnaqullugit, namiinninginni, amma kigliqaqtitauniujuni kuviniujuni kiuniujuni atuni 
Inungni aviktuqsimaniujuni amma Iluani inungni nunaliujuni; ilaqaqtumi qaujisainiujumi 
qanuinnirijaujuni sivuniksami uqumaittumi uqsualuksami nuqqaqtitauningani uvani qaujisainiujumi 

• Katiqsuqtauvalliajunut kiinaujanit tuqquqtausimallutik piruqpalliatitaujunit Ukiuqtaqtumi amma 
ungasiktumi nutaannguqpalliuniujuni turaangajunut tariurmi uqsualungmut sururutaujuni amma 
kiuniujumi sikumi-uliksimajumi imarni 

6.6 Inungni Kanataup Ukiuqtaqtumi Pijunnarnirijattinni ammalu Sapummijikkut 
Kasuqatiqaqput Aanniaqarnanngittulirinirmut, Makitatitaksauningani, ammalu Tariurmi 
Pitaqarningani Inungnut Nunalinginni 

Inuit iliqqusinga tunngaviqaqpuq avatilirinirmut pimatuttiariarnirmi tunngaviujuni amma piliriniqput 
ikajuqsuinirmi asijjiqpallianiujumi katiqsuqtauvalliajunut kiinaujanit tuqquqtausimallutik piruqpalliatitaujunit 
pijarialingni pinirmut pillariujuni tariurmi nunaliit atuqpaktangit aulajunnaqullugit amma aulatauniujumi 
iluliqarunnarninganut taikaniluktaaq Inuit Nunanganni pimmariuvuq nalunaiqsinirmi makitatitaksauningani 
nunalittinni amma Kanataup tariurmiutani iningani ujjirusungniujumi. Kanataup Ukiuqtaqtumi sapumminingani 
amma pijunnarnirijattinni aaqqiumatitaujunnaqpuq kisiani sivummut-isumaniujumi amma parnagutaujumi 
Kanatami-piruqsainiujumi piliriniujumi tunisijumi Inuit Nunanganni tamakkiumaniqsaujumi Kanatamut. Inuit 
Nunangat pijariaqaqpuq aulatauttiaqtumi atuagarni ikajuqsuiniujuni nalunaqsivalliatuinnaqtumi amma 
ilagiarutaujumi tariurmiutani qaujisarniujumi amma paqsainirmut ammalu sapujjinirnut pijarialinginni kiujaujumi 
Inungni ilagijaujuni Kanatami Unataqtuksannguanit amma Kanataup Imanganni Mianiqsijiit Ikajuqsuijiujuni 
angigligiaqsinirmi tauqsiijunnarnirmut amma atuutiqarnirmi aulatauniujuni. 

Atuliqujaujut 

• Nalunaiqsikkannirluni piliriangani Inuit pilirivangningani ikajuqsuinirmut Kanataup pijunnarnirijanginni 

Ukiuqtaqtumi katiqsuqtauvalliajunut kiinaujanit tuqquqtausimallutik piruqpalliatitaujunit inuit tariurmi 
nauttiqsurnirmi piliriangujuni ilisimainnaqsijumi ammalu naammaktumi kiinaujaqaqtittijumi nunaliit 
atuqpaktangit aulajunnaqullugit ammalu titiraqsimajuni qaujisaqtaunikuni katiqsuinirmi nauttiqsurnirmi 
ammalu aulattinirmi tariurmi umiarjuani ingirraniujuni 

• Tunisiluni anginiqsaujumi atuinnaqarningani tusaqtaujuksani amma titiraqsimajuni qaujisaqtaunikuni 
umiarjuani ingirraniujuni, paqsainirmut ammalu sapujjinirnut qanuinniujuni, amma nauttiqsurnirmi 
aniatittiniujumi amma pujurluni aulatauniujuni 

• Saqqitittiluni Inungni pilimmaksarnirmi ammalu iqqanaijaaksanut piviksaqarniujunit Inungnut 
ilauqatauninginni sanasimaningani ammalu nappaqtiriniujumi Ukiuqtaqtumi pijjutaujunut-
sanasimajunut umiarjuani 

• Ikajuqsuinirmi angigligiaqtumi umiarjualiurnirmi iluliqarunnarninganut amma sanajauninganut (suurlu, 
umiarjuat atusuungujuni attiktumi pujurluni uqsualungni) 

• Ilisaqsiniq Inuit ilauqatauninginni Kanatami Unataqtuksannguani quttingniqsammariujuni angininginni 
asinginni ilagijanginni Kanatami inugiangniujuni amma sanngiktigiaqsinirmut aulatauningani ukunani 
Kanatami Unataqtuksannguani, Kanataup Imanganni Mianiqsijiit Ikajuqsuijiujuni, amma nunalingni 
paqsainirmut ammalu sapujjinirnut katinnganiujuni aulaniujuni piusigiaqtittinirmi amma 
aulataujunnarningani pilimmaksarnirmi amma iluliqarunnarninganut-piruqsainirmi piviksaqarniujunit 

• Piliriqatiqarluni Inungni nalunaiqsinirmi ilakuuniujuni tuavirnaqtuni amma avatilirinirmut kiuniujumi 
iluliqarunnarninganut amma pilimmaksarnirmut pijarialingni 

• Tunisiluni pilimmaksarnirmi amma iluliqarunnarninganut-piruqsainiujumi piviksaqarniujunit tariurmi 
tunisikkannirniujumi umiarjuarmi-sigjamut nuutiriniujumi uqsualungni ilaurutiksani amma kuviniujumi 
pilirinnguarniujumi piliriniujuni 

• Qaujisarnirmit naammangningani tariurmi akiliksanngutuinnariaqarningani ammalu utirviujariaqarnirmi 
maligaliangusimajuni ammalu ilagijangani maligaralaanit Inuit Nunanganni 

7. Isua 
Inuit tariurmiutaullutik inuuvut. Katitausimaju turaagarijaujuni tariurmi atuluaqtailimatittinirmut, 
makimatitaugunnaqtuni atuqtauningani, ammalu tariurmiutani kiinaujjaksanirmut pivalliatittinirmi 
turaagarijaujuni pillariuvuq. Matuirningani Sullualuk Ualinirmit Qikiqtaalungmut Tariukkut Aqqutingani amma 
nalunarniujumi qaujisarniujumi aktuiniujuni nunarjuap nunanganni angirraujjivuq pijariaqarniujumi 
tunngaviqaqtumi amma kappiattaittumi sivuliuqtiunirmi tunngaviqaqtumi tauturruugarmi makitatitaksauningani 
Inuit Nunangannut. Inuit quviapput pilirinirmi katujjilutik nalunaiqsinirmi pijunnarnirijavut, piliriangat, 
pinnarijaujuni, amma qaujimaniujuni ilaliujjauvut isumatunirmi amma sailiniujumi pimatuttiariarnirmi 
sigjaqpasingmi amma tariurmi iniujuni. Inuusirijavut amma sivuniksami asijjikautigijanginningani amma 
makitatitaksauningani nunalittinni malingniqaqpuq tamakkiumajumi amma tamakkiumajumi-gavamaujuni 
turaagarijaujuni ilisaqsijumi kigliqaqtumi igalaaqarnittinni uummaqtittinirmut Inuit Nunanganni Atuaganganni 
turaagarijaujumi aulatauttiarningani sukkajumi asijjiqpalliajumi tariurmi amma sigjaqpasingmi avatiujuni.  

Ilaliujjausimajuq A: Inuit Nunangat Atuagaq 
  

https://www.rcaanc-cirnac.gc.ca/eng/1650556354784/1650556491509

Ilaliujjausimajuq B: Titiraqsimaniujuni 
Naigligiaqsimajuni Uqausirni 
AIS Ilijaukautigijuni nalunaiqsiniujumi pilirijjusiujuni 
  
CAO Qitiqpasiani Ukiuqtaqtumi Imaalungani 
CCA Silaup asijjiqpallianingani sungiujjinirmi 
CCG Kanataup Imanganni Mianiqsijiit 
CCGA Kanataup Imanganni Mianiqsijiit Ikajuqsuijiujuni 
CEGRIM Centre d’expertise en gestion des risques d’incidents maritimes (Pilirivvik Qaujimanirjuangujumi 

Tariurmiutani Qanuinniujumi Ulurianarningani Aulattiniujumi) 
CGS Nunalingni Gavamakkunnillu Pijittiraqtikkut 
  
DFO Imarmiutalirijikkunnut Kanatami 
DTI Pilirivvik Usikattaqtauninga ammalu Nunaliit Atuqpaktangit Aulajunnaqullugit 
  
EBM Uumanirijanginnuungajunut-tunngaviqaqtut aulattinirmut 
ECCC Avatilirinirmut amma Silaup Asijjiqpalianinganut Kanata 
eDNA Avatilirinirmut timiup aaqqiksuijinganut 
EIRB Avatilirinirmut Aktuiniujumi Qimirrunirmut Katimajingit 
EISC Avatilirinirmut Aktuiniujumi Qaujisarniujumi Katimajiralaat 
EMO Tuavirnaqtumi Aulattinirmi Katujjiqatigiit 
EPPR Tuavirnaqtumi Nuqqaqtittiniujumi, Parnaksimanirmi amma Kiuniujumi (Ukiuqtaqtumi 

Katimajiujuni pilirillutik qatinnganiujut) 
  
FPT Gavamatuqakkunni, Kanataup Aviktuqsimaniujumi ammalu Ukiuqtaqtungani Aviktuqsimaniujumi 
FJMC Iqalulirinirmut Katujjillutik Aulattinirmi Katimajiralaat 
  
KRG Kativvik Aviktuqsimajut Gavamakkungit 
KRPF Kativvik Aviktuqsimajut Paliisikkut 
  
GAC Nunarjuami Piliriniujumi Kanatami 
GN Nunavut Gavamakkut 
GNL Nuuvanlaanmi ammalu Laapatua Gavamangat 
GNWT Nunatsiaq Gavamakkut 
GOQ Kupaingmi Gavamanga 
GSAR Nunami Paqsainirmut ammalu Sapujjinirnut 
  
ICC Inuit Ukiuqtaqtumiuqatigiit Katimajingit 
ICPC Inuit-Kingmut Piliriqatiqarnirmik Katimajiralaat 
IMO Nunarjuami Tariurmi Katujjiqatigiingit 
IGC Inuvialuit Uumajunut Katimajingit 
ISR Inuvialuit Nunataarasuarnirmut Aviktuqsimaniujumi 
ITK Inuit Tapiriit Kanatami 
  
JRCC Katujjaujumi Sapujjinirmi Aulattivvik 
JS Katujjaujumi Titiraqti 

LCA Nunataarutikkut Angiruti 
LCO Nunataarasuarniujumi Katujjiqatigiingit 
LISC Attiktumi-aktuiniujumi Umiarjuakkuuqtittinirmi Isirvinga 
  
Makivik Makivik Kuapuriisan 
MPA Tariurmi sapujjausimajunut iniujumi 
MSP Tariurmi inigijangani parnainiq 
MTS Tariurmiutani Usikattaqtauningani Pijittirautini 
MTQ Usikattaqtauninganut Ministanga – Kupaingmi Gavamanga 
  
NG Nunatsiavut Gavamanga 
NIRB Nunavummi Avatilirijikkut Katimajingit 
NISR Kanatami Inungnut Parnautiujuq Qaujisarnirmut 
NIWS Nunavummi Inungnut Uumajulirinirmut Pilirivvik 
NL Nuuvanlaan ammalu Laapatua 
NMCA Kanatami Tariurmi Atuluaqtailimatittinirmut Iniujumi 
NMRWB Nunavimmi Tariurmiutalirijikkut Katimajingit 
NMRIRB Nunavingmi Tariurmi Aviktuqsimaniujumi Aktuiniujumi Qimirrunirmut Katimajingit 
NPC Nunavutmi Parnaijiit 
NTI Nunavut Tunngavik Timingat 
NWMB Nunavummi Uumajulirijirjuakkut 
NWB Nunavut Imalirijit Katimajit 
NWP Sullualuk Ualinirmit Qikiqtaalungmut Tariukkut Aqqutinga 
NWT Nunatsiaq 
  
OPP  
  
PAME Sapujjisimaniujumi Ukiuqtaqtumi Tariurmi Avatinganni (Ukiuqtaqtumi Katimajiujuni pilirillutik 

qatinnganiujut) 
PCA Mirnguirsiqvilirijikkut Kanatami Pilirivvinga 
  
RCMP Kanatami Paliisikkut 
RNUK Aviktuqsimajunut Nunavimmi Uumajulirijiit Katujiqatigininga (Nunavingmi Angunasungnirmut, 

Iqalulirinirmut amma Mikigiarniarnirmut Katujjiqatigiit) 
RWO Aviktuqsimajunut Uumajunut Katujjiqatigiit 
  
SAR Paqsainirmut ammalu Sapujjinirnut 
SCH Mikittumi umiarnut uqquaniliit 
  
TC Usikattarnirmut Kanatami 
TJFB Tuurnngat Katujjaullutik Iqalulirinirmut Katimajiit 
TWPCB Tuurnngat Uumajunut amma Piruqtunut Aulattiqatigiingniujumi Katimajit 
  
UNCLOS Silarjuarmiulimaanut Katimaniujumi Maligaujumi Tariurmi 
UNDRIP Silarjuarmiulimaanut Nalunaiqtauningit Pijunnautit Nunaqaqqaaqsimajunut Inungnut 
  
WMAC Uumajunut Aulattinirmi Uqaujjijiujunut Katimajit 
WoG Tamakkiumajumi-gavamaujuni 

Ilaliujjausimajuq C: Nunarjuap Ukiuqtaqtungani Inuit 
Sulinirarummi Pijunnarnirijattinni Ukiuqtaqtumi (2009) 
ammalu Kitigaarjuit Sulinirarummi (2014) 
  

https://www.itk.ca/wp-content/uploads/2016/07/Declaration_12x18_Vice-Chairs_Signed.pdf
https://www.itk.ca/wp-content/uploads/2016/07/Declaration_12x18_Vice-Chairs_Signed.pdf
https://iccalaska.org/wp-icc/wp-content/uploads/2016/01/2014-Kitigaarguit-Declaration-Final-Signed.pdf

Ilaliujjausimajuq D: Nunannguaq Nunavingmi 

